
Tanmmirt 

 

 

  Deg tazwara ad d-nini tanmirt tameqqrant i mass ASSIAKH Farid i badden yidneɣ ilmendad 

n leqdic-a seg mi yebda ara taggara. 

 

  Tanmirt tameqqrant i yimsulɣa-nneɣ ama d iqadacen n taddart (tajmaɛt n taddart), i 

yiɛeggalen n tdukliwin yellan deg taddart, i yimɣaren, i yirgazen d yilemẓyen n taddart n 

Busɛada, melba ma ttuɣ imḍebran n tɣiwant n At Muḥli id-yellan ɣer taman-nneɣ seg wasmi i 

yebda leqdic-nneɣ. 

 

Tanmirt tameqqrant i twacult-nneɣ id ibedden ɣer yidis-iw ledɣa baba d yemma d watma, i 

kra win i yiɛawnan ama s waṭas neɣ s drus, ama s lbɛid neɣ s liqrib. 

 

 

 



 
 

 

Abuddu 

 

 

  Deg tazwara tazrawt-a  ad asen-t-rreɣ d tajmilt akk i kra win id-yiɣawnan deg leqdic-a, ladɣa 

imezdaɣ n taddart-iw Busɛada akken ma llan d wanida llan. 

 

Leqdic-a ad t-hduɣ i baba d yemma, i waytma Ɛabed Raḥan d Nassim d wultma Yussra, i 

yellan ɣer tama-w seg wasmi iɣareɣ deg tesdawit. 

 Leqdic-a ad t-hduɣ i jidda Merbuḥa, jidda zzineb d jeddi Lhacmi. D xwali, xwalti d 

waraw-nsen, i leɛmum-iw, mumti d waraw-nsen akken ma llan.Mebla ma ttuɣ akk 

imdukal-iw. 

 Ssarameɣ ɣer zdat ad illin-t tezrawin nniḍen timeqqranin, anida ad illin-t s telqat ɣef taddart n 

Busɛada, imi ahat llant kra n tɣawsiwin ur t-nefk ara azal deg tezrawt-nneɣ. Nessaram ad yilli 

leqdic-a d amedaya i wid yebɣan ad ixdem tazrawt-is ɣef taddart-a. 

 

 

 

  



 
 

 

 

 

 

 

 

 

 

 

 

 

 

Agbur 

 

 

 

 

 

 

 

 

 

 

 

 

 

 



 
 

Agbur 

 

 

Agzul 

Awalen issuran 

Tazwart tamatut…………………………………………..…….……………………………..9 

Ixef: Ι.Tasnarrayt……………………….………………………………………………...…11 

     Tazwart………………………………...…………..………….……………………….…..12 

Ι. 1. Afran n taddart…………………………………..………………………………….…....12 

Ι. 2. Tamukrist………………………………………………….……………………….….....12 

Ι. 3. Tarrayin i nesseqdec deg tezrawt-a………………………………………………….....14 

Ι. 3.1. Afran n yimsulɣa……………………………………………………………………....14 

Ι. 3.2. Adiwenni……………………………………….……………..........................….……14 

Ι. 3.3. Annay……………………………….…………….…………………………..….……14 

Ι. 3.4. Tugniwin………………………………………………………………………………14 

Ι. .4.   Awalen issuran………………………………………………………………………..15 

Ι.  5.Uguren id d-nemuger deg tezrawt-a………………...……...……………………….....15 

Ixef: II. Tarakalt d umezruy n tɣiwant n At Muḥli d taddart n Busɛada……………...16 

 Tazwart…………………………………………………...…...……………………………17 

II. 1. Tarakalt n tɣiwant n At Muḥli………………………..…………………………..…….18 

II. 2. Amezruy n tɣiwant n At Muḥli………………………………………………………...19 

II. 3.Tagrawla n tmurt n lzzayer…………………………………………..……….………..19 

II. 4. Tidyanin n 2001 deg tɣiwant n At Muḥli................................................................…...20 

II. 5.Amezruy n taddart n Busɛada……………………………………….………………....21 

II .6.Tagrawla n 1954 deg taddart n Busɛada………….………………….………………...21 

II. 7.  Tarakalt n taddart n Busɛada……………………………………….………………...22 

II. 8. Aselmad deg taddart n Busɛada……………………………………………………....23 

II. 9. Iɣbula n waman deg taddart n Busɛada…………………………….…………….......24 

II. 9.1. Tiliwa………………………………………..………………………………..……24 

II. 9.2. Leɛwanser…………………………….………..…………………………………..24 



 
 

II. 9.3. Lebyur……………………………………………………………………………...24 

II. 10. Timeqbert n taddart………………………………………………….……………......24 

II. 11. Imɣan deg taddart n Busɛada………………………………………….…….….….....25 

II. 11.1. Azemmur……………………………….…………………………………..….…..25 

II. 10.2. Agrur……………………………………………...………………………..……....25 

II. 10.3. Abeluḍ………….………………….…………………………………….………....26 

II. 10.4. Irden d temẓin………………………………………………………………...…....26 

II. 10.5. Akermus……………………………………………………..…………….….……26 

II. 11. Izebqqan  yellan  deg taddart n Busɛada…………………………..…………….…...26 

II. 12. Taɣessa n tmetti n taddart n Busɛada………………………………..……..….…..…..27 

II. 12.1. Tisekiwin n twaculin yellan deg taddart n Busɛada…………………….…….....27 

II. 12.2. Tawacult tawesɛant……………………,,,,……….………………….….……….27 

II. 12.3. Tawacult tadiyqant………………………...…….…………………….………...27 

II. 13. Adeg n tmezduɣt deg taddart n Busɛada………....….…..……………….…………..28 

II. 13.1. Axxam aqdim………………………………..….…………………….………….28 

II. 13.2. Axxam aqdim yettwareqɛen…………………...……………………..………….29 

II. 13.3. Axxam atrar…...30 

II. 14. Iderma yellan deg taddart……………………………………….…..…...…………...31 

II. 14.1. Tiwaculin tinasliyin…………………………………………..…....………….….31 

II. 14.1.1. Adrum n At Lxider ………………..…………………….…....…………....31 

II. 14.1.2. Adrum n Ijeddi……………….……………………………….....………....31 

II. 14.1.3. Adrum Uxxam Lḥaǧ……………………………………….…..…...………31 

II. 14.1.4. Adrum n Uxxam Ḥammu…………………………………..…….…...…..32 

II. 14.1.5. Adrum n At Wareb……………………………………….……..……...….32 

II. 14.1.6. Adrum n At Hmidan………………………………….………….……...…32 

II. 14.1.7. Adrum n Uxxam Da Ɛabbi……………………………..……………….….32 

II. 14.1.8. Adrum n At Ɛissa ……………………………………...……......................32 

II.14.1.9. Adrum n Uxxam n Si Saɛid…………………………...……..……………...32 

II. 14.2 .Tiwaculin id-yussan seg berra n taddart…..…………………………………….32 

II. 14.2.1 Tawacult n At taddart Sidi Ali……………………………….…….…….…32 

II. 14.2.2 Tawacult n Umɛuc…......................................................................................32 

II. 15. Assaɣen yellan gar  yiderma……………….…………………....……...…………….32 

II. 16. Tiwculin yegguǧen………………………………………..………………………..…33 

III. Taggrayt……………………………………………………………….……………...33 

Ixef: III. Tuddsa d tikli n tejmaɛt deg taddart n Busɛada……………………...……….34 

Tazwart……………………………………………………………………………….……...35 

IV. 1. Tamuɣli tametut ɣef tejmaɛt………………………………………..………..……….35 

II. 2. Adeg n tejmaɛt n zik n taddart n Busɛad (1962-1990)………………..….………….36 

III.3. Iɛeggalen n tejmaɛt n zik ………………………………………….…….………….....37 

III.4. Anejmuɛ n yiɛeggalen n tejmaɛt n zik………….……………………....………….…..37 

III. 5.  Isuḍaf n tejmaɛt n zik……………………………..……………………..…………...37 



 
 

III.5.1 Lferqa n taddart …………………………………..…………………...…………38 

III.5.1.1 Lferqan n tqalmunt……………………… …..…………….…………….….38 

III.5.1.2 Lferqa n tqarruyt…………………………….………….………...………....38 

          III.5.1.3. Lferqa n lɛid ameqqran d lɛid ameẓyan….….…………………….…...…...38 

III.5.2 Lexṭṭiyat n taddart…………………………………………………………………38 

III.5.2.1 Lexṭṭiya n lexrif…………………………………………………………….…39 

III.5.2.2 Lexṭṭiya ɣef win yekksen deg yiger n wayeḍ………………………….……..39 

III.5.2.3 Lexṭṭiya ɣef win irgmen tajmaɛt…………………………………………..….39 

III.5.2.4 Lexṭṭiya ɣef tikurḍa…………………………………………………...……....39 

III.5.2.5 Aseḍaf n tukssa n tɣeṭen deg taddart…………………………………………39 

III.6. Tajmaɛt n wass-a……………………….……………………………………...………..40 

III.6.1. Adeg n tejmaɛt n wass-a …………..………………………………………………40 

III.6.2. Iɛeggalen n tejmaɛt n wass-a…………………………………………...………….40 

III.6.3. Asbadded n yiɛeggalen n tejmaɛt n wass-a….…………………………….………41 

III.6.4. Anejmuɛ n yiɛeggalen n tejmaɛt n wass-a.……………………………….………..42 

III.6.5. Isuḍaf n tejmaɛt n wass-a………………….………………………………………43 

III.6.5.1 Lferqat……………………………………………….…………………….….43 

III.6.5.1.1 Lferaqa n taddart……………………………….………………………..43 

III.6.5.1.2 Lferqa n temttant………………………………….………………….….43 

III.6.5.2 Lexṭṭiyat n tejmaɛt-a………………………………………..…........................45 

III.6.5.2.1 Lexṭṭiya ɣef uḍegger n waman n tliwa………………..…………………45 

III.6.5.2.2 Lexṭṭiya ɣef useḥbas n tkeryas deg lǧameɛ aqdim………………....……45 

III.6.5.2.3 Lexṭṭiya ɣef win iregmen tajmaɛt………………………..……….……..46 

III.6.5.2.4 Lexṭṭiya ɣef win ur net-xalis ara lferqa n taddart……………...…….….47 

III.6.6 Tiwuriwin n tejmaɛt n wass-a………………………………………….………......47 

III.6.6.1 Tawuri tinemtit………………………………………………………….….....47 

III.6.6.2 Tawuri tamzurfant………………………………………….………………...48 

III.6.6.3 Tawuri tadamsant…………………….………………….….………………..49 

III.6.6.4 Tawuri tukkrist………………………….……………….….…………….…..49 

III.6.6.4.1 Lḥaj n taddart…………………………………….…….……………….49 



 
 

III.6.6.4.2 Luziɛa…………………………………………….....….…………….…50 

III.6.7. Iɣbula n tedrimt n tejmaɛt n wass-a………..….…………………………....53 

        III.6.8. Assaɣen tesɛa tejmaɛt akked tdukliwin yellan deg taddart………………….53 

Taggrayt……………………………………………………….…………………………..….53 

Ixef: IV tidukliwin yellan deg taddart n Busɛada ass-a………………………………….54 

II. 1. Tidukla n tesreḍt………………………………………………………….……55 

Tazwart………………………………………………………………………………………..56 

IV. 1.1   Asbadded n tidukla n tesreḍte……………………………………………......57 

IV. 1.2   Asbedded n yiɛeggalen n tdukla n tesreḍt deg taddart n Busɛada…………..57 

IV. 1.3   Tawuri d yisenfaren i texdem tdukla-a….………………………………..….58 

IV. 1.4   Iɣbula n tedrimt n tdukla-ya ………………………........................................61 

IV. 1.5   Assaɣen tesɛa akked tejmaɛt n taddart d tdukla tinemtit tadukli………….....62 

IV. 1.6 Tagrayt……………………………………………………………………………….62 

IV. 2. Tidukla tinemtit taduklin ……..…………………………………………………...63 

IV. 2.1   Asbadded n tdukla tinemtit tadukli deg taddart n Busɛada………………....64 

IV. 2.2 Iɛeggalen n tdukla n tinemtit n taddart n Busɛada……….…………………...65 

IV. 2.3 Isenfaren i texdem tdukla tinemtit tadukli deg taddart n Busɛada…………...66 

IV. 2.4 Iɣbula n tedrimt n tdukla-a………………………………………………...….70 

IV. 2.5 Assaɣen tesɛa akked tejmaɛt n taddart d tdukla n tesreḍt…………………....71 

Taggrayt……………………………………………………………………………………...71 

Tagrayt tamatut………………………………………………………………………………72 

Aɣbalu…………………………………………………………………………….………….76 

Tijenṭaḍin.................................................................................................................................79 

 

 

 



 
 

 

Agzul: 

 tazrawt-a tekecm deg taɣult n tesnalest d tusna n tmetti, leqdic-neɣ d win ara yillin taynarrayt 

ɣef taddart n Busɛad id d-yezgan deg tɣiwant n At muḥli ussun n At wartiran. Deg leqdic-a ad 

d-nemmeslay ɣef umgired yellan gar tejmaɛt n zik (1962-1990) akked tejmaɛt n wass-a, deg 

tazwara ad d-nawi awal ɣef tejmaɛt n zik wayen yerzan adeg n tejmaɛt-a, iɛeggalen-is d 

yisuḍaf i teseqdac deg tallit-nni. Sin akkin ad nɛaddi ɣer tejmaɛt n wass-a anida ad d-

nemmeslay ɣef wadeg n tjemaɛt-a, iɛaggalen-is d yisuḍaf i teseqdac ass-a deg taddart. Deg 

taggara ad d-nemmeslay ɣef snat n tdukliwin yellan ass-a deg taddart n Busɛada d wassaɣen 

sɛant akked tejmaɛt n taddart. 

Awalen isuran: 

Tejmaɛt, lexṭṭiyat, lferqa n taddart, iɛeggalen. 

Tazwart tametut 

  Tazrawt-a ara nexdem d tin yerzan taynarrayt ɣef taddart i wumi qqaren Busɛada i yettekin 

deg tɣiwant n At Muḥli, ussun n At Wartiran deg waɣir n Sṭif.  

   Taynarrayt d aḥric yesɛan azal d ameqqran deg taɣult n tussna n tmetti, imi s yes i nezmer 

ad nissin tudrin akk d leɛruc n tmurt n leqbayel. Daɣen s yes i nezmer ad nissin amezruy n 

tudrin, tuddsa n tmetti-nsent  d tuddsa n tejmaɛt n zik akk d wayen yerzan timsal n taddart.  

   Leqdic-nneɣ d win yebḍan ɣef ukuz   (04) n yixfawen: 

  Deg yixef amezwaru ad d-nawi awal yef tesnarrayt d tmental id aɣ-yeǧǧan ad nefren taddart 

n Busɛada d annar n tezrawt-nneɣ, sin akkin ad d-nawi awal ɣef tarrayin i nesaqdac iwakken 

ad d-negmer isallen ɣef wacu i nettnadi. 

  Deg yixef wis sin ad d-nemmeslay ɣef terakalt n tɣiwant n At Muḥli, amezruy-is d tedyanin 

2001 id d-yeḍran deg-s. Sin akkin ad d-nemmeslay ɣef terakalt n taddart n Busɛada, 

Amezruy-is d tegrawla 1954.Deg taggara ad d-nawi awal ɣef yiderma yellan ass-a deg taddart 

d wadeg n tmezduɣt-nsen. 

  Deg yixef wis kraḍ ad d-nawi awal amatu ɣef tajmaɛt, deg wayen yerzan tajmaɛt n zik n 

taddart n Busɛada deg tallit n (1962-1990) ad d-nemmeslay ɣef yiɛeggalen n tejmaɛt-a. Sin 

akkin ad anɛadi ɣer wadeg n unejmuɛ-nsen d yisuḍaf i seqdacen deg tallit-nni. Deg tama 

nniḍen ad d-nemmeslay ɣef tejmaɛt n wass-a, anwa d iɛeggalen-is d wadeg-is.Sin akkin ad 

d-nawi awal ɣef usbadded n yiɛeggalen n tejmaɛt-a, anejmuɛ-nsen d yisyḍaf-is d twuri-nnes 

deg taddart.Ɣer taggara ad d-nemmeslay ɣef yiɣbula n tedrimt n tejmaɛt-a. 

 Deg yixef wis ukuz ad d-nawi awal ɣef dukliwin yellan ass-a deg taddart, ixef-a dwin yebḍan 

ɣef sin yeḥricen. Deg uḥric amezwaru ad d-nemmeslay ɣef tidukla n tesreḍt, anida ad-d nawi 

awal ɣef usbedded-is d yiɛeggalen-is uqbel d wass-a.Sin akkin ad anɛaddi ɣer twuri-nes d 

yisenfaren i texdem deg taddart.Deg taggara ad d-nemmeslay ɣef wassaɣen tesɛa tdukla-a 

akked tejmaɛt n taddart d tdukla tinemttit tadukli, d yiɣbula n tedrimt-is. 

Deg weḥric nniḍen ad d-nemmeslay ɣef tidukla tinemttit tadukli, asbedded-is d yiɛeggalen-is. 

Sin akkin ad anɛaddi ɣer yisenfaren-is i texdem deg taddart, assaɣen-is akked tejmaɛt n 

taddart d tdukla n tesreḍt, ɣer taggara ad d-nawi awal ɣef yiɣbula n tedrimt n tdukla-a

Tazrawt-a d tin ad tt-nekfu s tegrayt tamatut, anida ad-nemmeslay akk ɣef wayen id d-negmer 

d isallen deg wennar-nneɣ. Arnu ɣer waya ad d-nawi awal ɣef kra wayen ur nessaweḍ ara ad 

tid-nawi ɣur yimsulɣa-nneɣ, deg tagara n tegrayt-nneɣ  ad d-nawi kta n yisentel i zemren ad 

illin tizrawin  deg yiseggasen id d-iteddun ɣef taddart n Busɛada. 

  Deg taggara n tezrawt-a ad nseddu kra tijenṭaḍ, ama d ayen yeɛnan tugniwin n taddart n 

Busɛada neɣ tikurḍiwin id-nawi seg tɣiwant n At Muḥli d wayen yerzan akk leqdic-nneɣ   

Tazwart: 

Yall leqdic neɣ tazrawt ara yettwaxdmen deg taɣult n tesnalest deg tussna n tmetti, yewi-d ɣef 

unagmay ad yeḍfer kra n tarrayin iwatan ara t-yaǧǧen ad d-igmer isallen ɣef yettnadi 

Deg yixef-a ad d-nawi awal ɣef tmental iɣ-yeǧǧan ad d-nefren taddart n Busɛada d annar n 

tezrawt-nneɣ, sin akkin ad nɛaddi ɣer tmukrist anida ara ad d-nefk asteqsi agejdan n 

tezrawt-nneɣ. Ɣer taggara ad d-nemmeslay ɣef terrayin i nesqdec iwakken ad d-negmer kra n 

yisallen yerzan asentel-nneɣ, d wugguren id d-nemuger deg wannar-nneɣ. 

 

Ι. 1. Afran n wadeg 

 Taɣiwant n At Muḥli ass-a tesɛa 12 n tudrin, nefren-d gar-asent taddart i wumi qqaren 

BUSƐADA i ɣef wacu ara nexdem tawrawt-a i kecmen deg taɣult n tesnalest d tusna n tmetti. 

Afran n taddart-a ur yelli ara kan akka, imi nekki d yiwen seg yimezdaɣ n taddart. 

Tettunefk-iyi tegnit iwakken ad xadm-aɣ tazrawt-a ɣef taddart-iw, anida i nezmer ad-negmer 

tiktiwin d yisallen, ama d ayen yerzan tuddsa n tmetti n taddart, tuddsa n tejmaɛt d tikli-nes, 

arnnu ɣer waya tidukliwin iqadcen ass-a deg taddart. 

Gar tmental id aɣ-yeǧǧan ad nefren taddart-a d annar n tezrawt-nneɣ, d lexṣaṣ n tezrawin 

yettwaxedmen ɣef temnaḍt-a .Am wakken ahat nezmer ad newwi kra n yissalen neɣ tiktiwin 

ulac-iten deg tudrin-nniḍen. 

Ι. 2. Tamukrist: 

    Tamurt n leqbayel d yiwet tamnaḍt gar temnaḍin n tmurt n lezzayer, ad d- naf teṭṭaf seg 

Bumerdes deg umalu alma d Jijel deg usamer, deg unzul ad d-naf teṭṭef seg Sṭif alma d Lburj 

buɛrarij. Tamnaḍt n leqbayel tettwasen s tecbeḥ n tudrin-is tuget n tudrin-a zgan-t-d deg 

yidurar ɛlayen, ad d-naf uɣan-t tiɣlt, agni neɣ tawrirt.
1
Taddart ɣer leqbayel tbedd ɣef yiderma, 

yal adrum yebḍa ɣef twaculin. Iderma-a ad d-naf sɛan assɣen gar-asen, iwakken ad sɛaddin 

tudert yelhan yewwi-d fell-asen ad nejmaɛen ad sqardcen awal ɣef yiɣblan i yellan deg  

taddart-nsen. S wakka ass-a ad d-naf kra n tudrin uddsent s tjumaɛ neɣ s tdukkliwin, yal yiwet 

                                                             
1 « L’habitat kabyle traditionnel occupe, en générale les cetes et versants de massif montagneux. Le village se 
place généralement sur une cetre (tawrirt) ou plateau élevé (agwni) ». Mustapha GHAHLOUZ, les qanuns 
kabyles, anthropologie juridique du groupement social villageois de Kabylie, l’harmattan, paris, 2011, p 15  

s twuri-nes.Ma neɛreḍ ad d-nemslay ɣef tejmaɛt ad d-naf d nettat i d leṣṣel taqburt tella seg 

zik ǧant-id imezwura-nneɣ. Imi tajmaɛt i yselḥawen isenfaren n taddart, am wakken id tettili 

lemɛwna s ɣur uwanek n tmurt n lezzayer. Ad d-naf d nettat i d ixaddmen isuḍaf neɣ 

leqwanen s waccu ara telḥu taddart, ɣas akken mgaraden yisuḍaf-a gar tejmaɛt n zik d tid n 

wass-a, am wakken i tella lmeggard seg taddart ɣer tayeḍ, ama d ayen yeɛnan lexṭṭiyat d 

lferqa n taddart …atg. Ɣef wayen yerzan tddukliwin i yellan deg  tudrin n tmurt n leqbayel, ad 

d-naf akken  timaynutin d awanek n tmurt n lezzayer i sen-tid yettaken tadrimt iwaken ad 

xadment  isenfaren-nsent ama deg  berra  neɣ ɣer d axxel n taddart. Aya ur ten-t yeǧǧa ara ad 

sɛunt assaɣen d imeqqranen akked tejmaɛt n taddart, imi iswi-nsent yiwen d aseḥbiber ɣef  

usnerni d unegmu n tudrin-nsent deg yal iḥricen n tudert. 

     Gar tudrin-a id d-yufraren i ɣef wacu ara nexddem tazrawt-nneɣ, ad d-naf taddart  iwumi 

qqaren BUSƐADA taddart tameẓyant. i yeṭfen tiɣilt  id yezgan tɣiwant n AT MUḤLI, usun n 

AT WARTILAN deg waɣir n SṬIF. Deg deg tezrawt-a ad neɛraḍ ad nemslay ɣef yiderma i 

yellan deg taddart, sin akkin add-nmeslay ɣef tuddsa n tejmaɛt n zik d tid n wass-a n taddart n 

BUSƐADA, leqdicat-is, isudaf-is, iɛeggalen-is. Sin akkin ad neɛreḍ ad d-nmeslay ɣef 

tdukkliwin yellan deg taddart, leqdicat-nsent, iɛeggalen-nsent. S wakka nessaweḍ ɣer  useqsi 

agejdan n tezrawt-nneɣ : 

‑Amek tella tejmaɛt n taddart n BUSƐADA ass-a? 

‑Amgired yellan gar tejmaɛt n zik n taddart n Busɛada gar yiseggasen (1962 -1990) akked 

tejmaɛt n wass-a? 

Ι. 3 Tarrayin i nesseqdac deg tezrawt-a : 

Ι. 3.1. Afran nyimsulɣa: 

 Deg wayen yerzan taddart nesteqsa imezdaɣ n taddart n BUSƐADA, ama d imeqqranen 

ama d iɛeggalen n tejmaɛt neɣ iqedacen n tdukliwin yella ass-a deg taddart. 

Afran-a yella-d ilmend n cfawat d tmussni i yesɛan ɣef taddart, imsulɣa-yi id nefren ad 

d-naf leɛmer-nsen gar 34 d 89 yiseggasen 

 

Ι. 3.2. Adiwenni: 

 Adiwenni d yiwen webrid agejdan s wacu i nezmer ad-negmer isallen deg taɣult n tesnalest 

d tusna n tmetti, d asteeqsi n yimezdaɣ n taddart ɣef wayen sɛan tamusni ɣef tuddsa n tmetti 

n taddart.Deg tewsit-a nesteqsa imɣaren n taddart, iqdacen n tejmaɛt d yiɛeggalen n tdukla n 

tesreḍt d tdukla tinemtit taddukli. 

Ι. 3.3. Annay   

 Deg tarrayt-a ad d-nemmeslay akk ɣef wayen akk nezra s walen-nneɣ deg taddart, ama 

timliliyin i neḥder akked yiɛeggalen n tejmaɛt. Deg unejmuɛ-a nwala amek ttemsefhamen 

gar-asen ɣef temssal yeɛnan taddart, d wamek tedmen  awal-nsen deg unejmuɛ-a. Am 

wakken netteki deg unejmuɛ id yellan gar tejmaɛt akked yimezdaɣ n taddart, deg unejmuɛ-a 

nwala amek ibeddu, sin akkin nwala anwa yettekin deg-s  d wamek ferun timsal n taddart. 

    Tarrayt-a tefkaya-ɣ-d afud ameqqran iwakken anesbed tazrawt-a, imi tnǧer-aɣ-d abrid ɣef 

usentel n tezrawt-a  

 

Ι. 3.4. Tugniwin: 

    Tugniwin ara d-nseddu deg tezrawt-a tin yerzan taddart n BUSƐADAn wass-a, gar 

tugniwin-a ara d neddem sɛant azal d ameqqran( Talɣa n wexxam aqdim deg taddart-a, 

imɣan, tiliwa leɛwanser, adeg n tejmaɛt n zik n tid n wass-a, kra yisenfar i texdem tejmaɛt n 

wass-a, isenfar n tdukliwin yellan deg taddart). Sin akkin ad-neseddu kra n tkurḍiwin 

icudden ɣer tɣiwant n At Muḥli. 



IxefΙ : Tasnarrayt 

15 

 

Ι. 4. Awalen issuran: 

-Tajmaɛt: Tasqamut tinemtit tamensayt iqadcen ɣef temsal n taddart. 

-Lexṭṭiyat: D azal n tedrimt ara xalsen imezdaɣ n taddart, wid ur neqquder ara lqwanen n tejmaɛt. 

-Lferqa n taddart: Azal n tedrimt i txalisen imezdaɣ n taddart n Busɛada i yall 3 wagguren.  

-Tuwfiq: D tufɣa deg taddart i yall amdan I yuggin ad yilli sdaw n leɛnaya n taddart 

-Akerfi: Ticemlilt i xadmen imezdaɣ n taddart iwakken ad xadmen isenfar-nsen. 

-Iɛeggalen: Imdanen i qadcen deg tjumaɛ neɣ deg tdukliwin. 

 

. 

Ι. 5. Uguren id negmer: 

       Deg usbedad n tezrawt-a nemugred aṭas wuguren de wannar-nneɣ ad nebder gar-asen: 

 Lexṣaṣ n yidlisen id yetmeslayen ɣef umezruy n tamnaḍt-a. 

 Lexṣaṣ n cfawat deg taddart. 

 Lexṣaṣ n tkurḍwin ɣef tɣiwant n At Muḥli. 

 Deg wayen yerzan  lexṭṭiyat n zik ur nessaweḍ ara ad d-nawi azal n tedrimt i txalisen 

degtallit-nni.

Tazwart: 

   Deg yixef-aad d-nawi awal ɣef terakalt d umezruy n tɣiwant n At Muḥli d tedyanin n 2001 

id-yeḍran deg tɣiwant-a, sin akkin ad d-nemmeslay ɣef terakalt d umezruy n taddart n 

Busɛada, arnu ɣer waya ad d-nawi ɣef tuddsa n tmetti-nes, d wadeg n tmezduɣt n yimedaɣ-is. 

Deg tama nniḍen ad d-nemmeslay ɣef uselmad, iɣbula n waman d yimɣan deg taddart-a. Sin 

akkin ad d-nawi awal ɣef yiderma yellan ass-a d wassaɣ i sɛan gar-asen, deg taggara ad-nawi 

awal ɣef twaculin yegguǧen berra i taddart. 

II. 1. Tarakalt n tɣiwant n At Muḥli: 

Taɣiwant n At Muḥli d yiwet n tamnadṭ gar temnadṭin n tmurt n leqbayel, ad d-naf tezga-d 

deg umalu n yidurar n babur. Deg tamnadṭ-a ad d-nnaf taqacuct ɣazifen tin iwumi qqaren Iɣil 

Wubdir tesɛa azal n 1064
1
 m ɣef yilel agrakal, tamnadṭ-a semṭet s waṭas deg tegrest teḥma deg 

unebdu. Taɣiwant n At Muḥli tettiki deg lɛarc n Tala n Tinzar (taɣiwant n At mɛuc ass-a), 

uqabel atuɣal taɣiwant tella tettaki deg taɣiwant n At Cbana ussun n ukbu deg waɣir n 

Bgayet. Deg unbaḍi adeblan n tmurt n lzzayer deg useggas n 01 dijember 1984
2
, At Muḥli 

tuɣal taɣiwant s timad-tis i ytekin deg ussun n At wartilan deg waɣir n Sṭif. Taɣiwant-a tesɛa 

12 n tudrin (Aḥfir, Taɣurfet, Taddart Ugemaṭ, Sidi Buɛazza, Qanṭiǧa, Agemmun, Agni Fuɣal, 

Amezzuɣ, Busɛada, At lxatel, Ticci d Hiddus). Arnu ɣer waya tinri n tɣiwant i wumi qqaren 

Lettnayen anida yella uxxam n tɣiwant, lpusta aɣerbaz alemas, tesnawit d sbiṭar. 

  Taɣiwant n At muḥli tin id d-yezgan deg ugafa umalu n waɣir n sṭif ɣef tlisa n waɣir n 

Bgayet, ad d-naf teziy-as-d deg ugafa taɣiwant n ibarbacen d tɣiwant n farɛun deg usamer ad 

d-nnaf taɣiwant n busselam, deg unzul ad d-naf asif n buselam d tɣiwant n At cbana, deg 

umalu ad d-naf taɣiwant n At Mɛuc. Taɣiwant-a tesɛa tejumma n wazal n 26.62 km2, zedɣan 

deg-s azal n 8513 n yimezdaɣ
3
. 

  Taɣiwant n At muḥli tebɛad ɣef waɣir n Sṭif s wazal 105 km, ɣef wussun n At wartilan s 18 

km, ɣef waɣir n Bgayet s wazal n 55 km, am wakken tebɛad ɣef weqbu s wazal n 56 km, ɣef 

lzayyer tamanaɣt s 260 km. 

 

 

                                                             
1Iɣbula unsiben n tɣiwant n At Mouhli.  
2 Ibid. 
3 Ibid. 

Tijenṭaḍ tis1: Tarakalt n tɣiwant n At Muḥli. 

II. 2. Amezruy n tɣiwant n At Muḥli: 

  Deg yiseggasen n 1950 At Muḥli tella d taddart tettaki deg lɛarc n Tala n Tinzar ( taɣiwant n 

At Mɛuc ass-a), deg useggas n 1956 At Muḥli d Ijissen ( Tala n Tinzar) tekkin-t ɣer tɣiwant 

At Cbana deg wussun n Weqbu. Ɣef wakken iɣ-d yenna yiwen seg yimḍabren n tiɣiwant n At 

Muḥli (S.Z) :« uqbel n 56 nella d taddart neɣ deg lwaqt-nni qqaren-as dduwar nettabaɛ 

Ijissen, laxater g lwaqt-nni lggayed n Yijissen iɣ-yerran ɣer din, ma tɛalmatt imeqqran-nneɣ 

akk zik rssan deg lɛerc Tala n Tinzar. Deg 56 ɣer da nuɣal nekkni d Yiǧissen nettabaɛ la 

cummune Icbana la daira n Weqbu, almi d décopage i texdem l’Etat n Lzayyer g 1984 »
1
. Deg 

umbadi adeblan i texdem tmurt n lzayyer deg useggas n 1984
2
 At Muḥli tuɣal taɣiwant 

iman-is i tekkin deg wussun n At wartiran. 

II. 3..Tagrawla n tmurt n lzzayer : 

Taɣiwant n At Muḥli d yiwet n temnaḍt gar temnaḍtin n tmurt n Lzayyer anida id d-teḍra 

tegrawla n 1954, ad d-naf deg tamnaḍt-a i yexdem ucengu arumi tasertit n lqɛa yreɣan ɣef kra 

n tudrin n temnaḍt-a  gar-asnet taddart n Waḥfir. Deg lɛerc n At Muḥli acenggu arumu yebna 

15 n lkaẓrnat, iwakken ad ḥarssen imezdaɣ n temnaḍt-a. Gar kra yimenuɣen id-yellan deg 

lɛerc-a, ad d-naf Ɛedb Rzzaq GIGIK yemmeslay-d  ɣef umezruy temnaḍt-a deg wedlis i 

yexdem ɣef temnaḍt n At Wartiran. Gar yimenuɣen-a ad d-naf : 

‑Amennuɣ n At Lxattal deg tuber 1956. 

‑Amennuɣ n Timẓab deg taddart n Ḥiddus deg useggas n 1956. 

‑Amennuɣ n Sidi Buɛazza deg 16 yebrir 1956 deg wadeg i wumi qqaren Merzzuq
3
. 

 Lɛerc-a yefka-d 27 n yimeɣrasen yeɣlin deg tegrawala n tmurt n lzayyer 1954‑1962, gar 

yimeɣrasen-a ad d-nader Saleḥ Lmuḥli i yellan d afus ayefus n Ɛmiruc At Ḥmudda yeɣli 1958 

deg Buɣni aɣir n Tizi Wezzu, mačča llan  aṭas wid yemuten ur ten-sersen ara d imeɣrasen, 

aceku ur ẓrin ara anida ɣlin. 

                                                             
1 Isalen id-newi ɣer yiwen imḍaber n tɣiwant At Muḥli. 
2 Muqel tijenṭaḍ tis 3 
3

2008ورتيلان دارالمجدد للنشر و التوزيع سطيف عبدالرزاق جيجيك التراث الثقافي لمنطقة بني   189صفحة   



Ixef II: Tarakalt d umezruy n tɣiwant n At Muli d taddar n Busɛada 

20 
 

 

II. 4. Tidyanin n 2001 deg tɣiwant n At Muḥli 

     Taɣiwant n At Muḥli d yiwet n temnaḍt gar temnaḍin n tmurt n leqbayel anida id d-ḍrant 

tedyanin 2001, ɣef wakken iɣ-d-nnan imezdaɣ n At muḥli tidyanin-a bdant ass n 20 yebrir 

2001 deg tɣiwant-a. Sɣur n yinelmaden uɣarbaz allemas Ceṭṭuṭ Buɛlem, imi isallen d akken 

tekker deg Bgayet d Tizi Wuzzu, fɣen-d ɣer berra uɣerbaz bdan katen iblaḍen ɣer lkaziṛna n 

yiǧadeṛmiyen sina i yebda umenuɣ deg tɣiwant-a. Iǧardemiyen n tɣiwant n At Muḥli bdan 

kkaten-d inelmaden n Ceṭṭuṭ Buɛlem s likrim mujan, imi isllan imezdaɣ n tudrin n tɣiwant n 

At Muḥli d akken tekker deg letnayen gar yinelmaden d yiǧadermiyen ruḥ-an-d akk ama d  

ilemẓyen neɣ d yirgazen iwakken ad badden ɣer tama n yinelmaden-nsen anida yiwen seg 

yinelmaden-a (kh.L) yenna-aɣ-d : « Nekkni nekkat nutni kkaten ». yall ass iɛaddan s imal id 

renun imezdaɣ ɣer umenuɣ-a dayi ibdan iǧadermiyen kkaten s slaḥ anida s xadmen kartuc 

blan akken iɣ-d-yenn-a (G.H) : « S xadmen akertuc blan iwakken ad uggaden imezdaɣ n 

tɣiwant-a  wa d uɣalen ɣer yixxamen-nsen ». Imezdaɣ n At muḥli uggin ad uɣalen ɣer 

yixxamen-nsen, anida suturen ilaq ad iruḥ uqqaruy n lkaẓirna-a, yall ass iɛeddan s imal 

iggemu umenuɣ-a aya yetbin-d anida iǧadermeyan bdan katen s rṣaṣ n tidet, aceku kra n 

yimezdaɣ n At muḥli sewḍen ad kecmen ɣer lkaẓirna n yiǧedarmiyen deg wass n 24 yebrir 

2001 arnu ɣer waya yesuter uqaruy n iǧadarmiyen n tɣiwant-a deg waɣir n Sṭif iwakken ad-as 

ceyɛan iɣalen n laman ɣer tɣiwant-a asmi isllan imezdaɣ n At muḥli ṣṣuben ɣer tqqanṭert n 

wasif n busselam  deg  webrid id d-yessekcamen ɣer tɣiwant-a anida sekren abrid ɣef 22 :00h 

n  yiḍ. Azekka-nni leḥqan-ad iɣallen n laman asen-d-ceyyeɛ waɣir n Sṭif anida lddin-d 

abrid-nni id yesekcamen ɣer tɣiwant-a, asmi id -wwḍen uffan-d imezdaɣ n tɣiwant n At muḥli 

heyan iman-nsen s yiblaḍen, am wakken aɣ-d yenna mass (Kh.L) : « asmi id leḥqen iɣalen n 

lanan uffan-aɣ-d n heya iman-nneɣ s yiblaḍen nekkni nekkat s yiblaḍen, nutni kra s ukerṭuc 

blan kra s rṣaṣ n tidet ». Deg wass n lǧemɛa 27 yebrir 2001 anida yettwanɣa yiwen wargaz s 

wufus n yiǧadermiyen, wayi d Da Yaḥya Ḥammaddu i yesɛan 60 yiseggasen deg lɛamr-is.Ɣef 

wakken iɣ-d-nnan kra n yinigiyen d akken argaz-a yemut deg ubrid imi teddun ad atawin ɣer 

sbiṭar s tkarust n (K.H), imi terṣaṣt tussa-d s ɣur iǧeḍarmiyen s wazal n 150 m ɣef Da Yaḥya s 

tmekḥalt i wumi qqaren (kalachinkov). Sin akkin yeblissi yiwen ilemẓi deg uḍar-is s ufus n 

yiǧedarmiyen qqaren-as (G.M), ilemẓi-a yedder ar ass-a d acu kan yesɛuḍur deg uḍar-is. 

Imezdaɣ n At Muḥli uggin ad ḥabsen amenuɣ-nsen, anida mazal suturen ilaq ad ruḥan akk 

iǧedarmiyen seg tɣiwant-a.Deg wass n 29 yebrir 2001 yeḥbes umenuɣ asmi iruḥen akk 

iǧedarmiyen ixxadmen deg tɣiwant n At Muḥli. 

II. 5.Amezruy n taddart n Busɛada: 

   Awal Busɛada ɣef wakken iɣ-d-nan kra yimezdaɣ n taddart-a  yebḍa ɣef snat n turdiwin : 

‑Turda tamezwarut : awal n Busɛada yettuɣal ɣer umezaru id yussan ɣer taddart-a d netta 

is-yiseman Busɛada,  acekku yussa-d seg temnaḍt n Busɛada id-yezgan deg waɣir n Lmsila 

‑Turda tis snat : awal n Busɛada yekka-d seg wawal n buseɛdiya neɣ iḍebbalen, acekku zik 

tesan-ad  buseɛdiya neɣ iḍebalen ɣer taddar-a d nutni is-yiseman akka, teqim akken ar ass-a 

yall aseggas truḥen-d iḍebalen ɣer taddart 

Taddart n Busɛada ɣef wakken iɣ-d-nnan imeqqranen n taddart amezruy n taddart-a d aqbur 

yettuɣal ɣer tallit n ruman, aya yetbin-d  deg later id d-ǧǧan deg temnaḍt-a deg wadeg i wumi 

qqaren (ṣṣur n yiɣrem). Adeg-a d akkal icerken gar taddart n Busɛada d taddart n Umezzuɣ, 

imi sant-a n tudrin nezmer ad-nnini d akken d yiwet n taddart acekku sɛant aṭas n wassaɣen 

gar-asen. Gar latrat id-teǧǧa tgalda tarumanit ad d-nnaf idɣaɣen d imeqqranen sɛan azal 01 n 

mitrat i yellan mazal-iten ara ass-a deg wadeg n ṣṣur n yiɣrem.  

II .6.Tagrawla n 1954 deg taddart n Busɛada: 

   Taddart n Busɛada tesɛa azal d ameqqran deg tegrawla n tumurt n lezzayer, ɣef wakken 

iɣ-d-nnan kra n yimeɣran i tekkin deg tegrawla-a gar-asen (T.H) : « taddart-nneɣ  tesɛadda 

xila g lggira n lzzayer, zik irumiyen bɣan ad bnun lkazirna n l’arme g taddart-nneɣ, mi sllan 

At Busɛada d At mezzug s wanecta mesfhamen iwakken uten-ttaǧan ara ad xadmen lkazirna d 

ayi. D adɣa yeswṭihen lḥal ur ten-neǧǧin ara atebnun, sin akkin win-tet ɣer taddart nniḍen g 

At Muḥli ». Taddart-a ad-naf d abrid i sexddamen s waṭas yimjuhad n lɛarc n At Muḥli d 

leɛruc as-d- yezzin,  imezdaɣ n taddart-a fkan-d afud d ameqqran i yimjahden i ttwajarḥen, 

imi lxalat d tmɣarin n taddart d nuten-tit i timejayin n yimjuhad n lɛarc-a d leɛruc nniḍen 

id-yettasen ɣer taddart-a, arnu ɣer waya ad d-naf d nuten-tit id yisewayen aɣrum i yimjuhad 

mi ara ad uɣalen neɣ ad ruḥen ɣer weddrar . Ɣef wakken iɣ-d nnan kra yimɣaren d akken 

yellan yiwen n wemɣar deg taddart qqaren-as (T.H) d netta id d-yettawin ddwa d slaḥ i 

taddart-a ama seg Sṭif neɣ Bgayet,  taddart-a tesɛa angar yiwen umeɣres i yettwarun deg 

lmqam n yimeɣrasen n tɣiwant n At Muḥli qqaren-as Gercuc Belqasem, d acu llan aṭas n 

yimjuhad yettwanɣan ur-d iban ara later-nsen ar ass-a am wakken llan wid yeɣlin deg 

tegrawla 1954 ur ten-sersen ara d imeɣrasen. 

Ass-a deg taddart n Busɛada tesɛa 11 n yiderma id-yusan ɣer taddart-a, yall adrum anisa id 

d-yussa: 

‑Adrum n At Lxider ɣef wakken iɣ-d-nan d akken usan-d deg yiwet n taddart iwumi qqaren 

ibaluṭen i tebaɛen taɣiwant n iberbacen. 

‑Adrum n uxxam lḥaj ɣef wakken iɣ-d-nan imeqqranen n wedruma d akken fɣan-d seg 

wedrum n At Lxider. 

‑Adrum n Ijeddi ɣef wakken iɣ-d-nan imeqqranen n wedruma d akken ussan-d deg waɣir n 

Lemsila. 

‑Adrum n uxxam Ḥamu ɣef wakken iɣ-d-nan imeqqranen n wedruma d akken ussan-d deg 

waɣir n Bgayet. 

‑Adrum n at Ḥmidan ɣef wakken iɣ-d-nan at xaedruma d akken ussan-d deg waɣir n bgayet. 

‑Adrum n uxxam Da Ɛabbi ɣef wakken iɣ-d-nan imeqqranen n wedruma d akken fɣan-d deg 

wedrum n Ijeddi. 

‑Adrum n at Waɛreb ɣef wakken iɣ-nan at wedruma d akken ussan-d  seg yiwet n taddart 

iwumi qqaren Ɛin Ṣffa id-yezgan zdat n waɣir n Sṭif. 

‑Adrum uxxam n Si Saɛid ɣef wakken iɣ-d-nan at wedruma d akken ussan-d seg taddart n At 

Yaɛla id-yezgan deg tɣiwant n Ganzat. 

‑Adrum n at Ɛissa ɣef wakken iɣ-d-nan at wedruma d akken fɣan-d seg wedrum n Ijeddi. 

‑Tawacult n at Sidi Ɛli tawcult-a tin id-yussan seg taddart n umezzug 

‑Tawacult n umɛuc  tawacult-a tin id-yussan seg taddart n waḥfir    

II. 7.  Tarakalt n taddart n Busɛada: 

   Taddart n Busɛada d yiwet taddart gar tudrin n tɣiwant n At Muḥli id d-yezgan deg usemar 

n tɣiwant-a, ad d-naf zzint-as deg unzul taddart n Umezzuɣ, deg umalu taddart n Ugni fuɣal, 

deg usemar ad d-naf taddart n Ugemmun lemlaḥ i yetekin deg tɣiwant n Buselam, ma yella 

deg ugafa ad d-naf abrid aɣalnaw n 45 d tlisa n waɣir n Bgayet. Taddart-a ass-a tesɛa azal n 

800
1
 n yimewdaɣ i yettidiren deg-s mebla imezdaɣ i yeffɣen ɣer berra i taddart (Bgayet, Sṭif, 

Lzazayer tamanaɣt, Wahran d Fransa) ass-a llan azal n 400
2
 n yimezdaɣ, arnu ɣef waya 

taddart-a ɛllayet s wazal n 900 m ɣef yillel. 

  Taddart n Busɛada tebɛad ɣef tinri n tɣiwant At Muḥli s 03 km, ɣef wussun n At Wartilan s 

21 km, ɣef waɣir n Sṭif s108 km, ɣef wussun n Uqbu s 59 km, ɣef waɣir n Bgayet s 58 km, 

ɣef  lzayyer tmanaɣt s 263 km. 

Tijenṭaḍ tis2: Tarakalt n taddart n Busɛada. 

 

 

 

II. 8. Aselmad deg taddart n Busɛada: 

   Aselmed zik deg taddart-a ur yella ara s waṭas, imi amur ameqqran n yimezdaɣ n taddart-a 

ur ɣrin ara, Ɣas akken llan kra wid yeɣran leqran deg lǧameɛ aqdim, am wakken llan wid 

yeɣran ɣer irumiyen, llan d aɣen wid iruḥen ɣran deg temdinin (Sṭif, Bgayet d Lzzayer 

tamanaɣt). Ass-a deg taddart n Busɛada aselmed yella s tuget, imi amur ameqqran n 
                                                             
1 Uṭṭun-a d nekkni i tid iḥasben. 
2 Ibid 

yimezdaɣ-a d wid yeɣran, aceku imawlan n yilemẓiyen seḥbibiren ad ɣren warew-nsen, imi 

nutni sɛaddan lḥif deg tudert-nsen ur bɣin ara ad-asen yeḍru wanecta i warew-nsen. Ɣur-sen d 

leqraya kan id asalu ɣer tudert yelhan. Ass-a aɣerbaz amezwaru n Qarcuc Belqasemi yellan d 

ucrik gar taddart n umezzuɣ d win id-yisufɣen aṭas n yiselmaden, ijenyuren …atg. 

II. 9. Iɣbula n waman deg taddart n Busɛada: 

Taddart n Busɛada tesɛa aman s waṭas ama ɣer d axxel n taddart neɣ deg berra gar yiɣbula-yi 

yellan ass-a deg taddart-a ad d-nader gar-asen:  

II. 9.1.Tiliwa: Taddart ass-a tesɛa ukuz (04) n tliwa ttwabnant ilmend anida zedɣen at taddart, 

tala n tiɣilt, sin akkin anɛaddi ɣer tllemast n taddart ad d-naf tala n lǧameɛ anida tegmen deg-s 

imezdaɣ n wadeg-a (azbuq ufella d uzbuq n wedda), sin akkin anɛaddi ɣer tala n teɛwinin 

id-yezgan zdat n lǧemaɛ amaynut n taddart, aru ɣer waya tala n tiɣlt ufella, tiliwa tid bnan at 

taddart aman-nsent sexdamen-ten anagr i tissit. 

II. 9.2. Leɛwanṣer: Taddart ass-a tesɛa aṭas n leɛwanṣer anida i tegmen imezdaɣ n taddart 

aman, ad d-naf zgan-d deg berra i taddart gar-asen (Isyaxen, tizggin, afuḥan, tarikt, tacercurt). 

Leɛwanṣer-a sexdamen-ten i tissit yimedanen d tbaḥayar. 

II. 9.3. Lebyur: Deg taddart ass-a nezmer ad d-nin ulac aṭas n lebyur i yettwaɣzen ad d-naf 

llan anagar n (12) n twaculin yesɛan lebyur. Anida sexdamen-ten imawlen-nsen i tissit n 

yimdanen d tbaḥyar. 

II. 10. Timeqbert n taddart: 

Deg taddart n Busɛada ass-a ad d-naf tesɛa snat n tmeqberin tigejdanin yellan deg taddart, 

tella tigert n lǧameɛ anida neṭṭlen akk yiderma
1
, angar adrum n at lxider d wedrum n uxxam n 

lḥa jsɛan timaqbert iman-nsen. Am wakken llant txarbin yesɛan tinṭalt iman-nsen ad d-nader 

gar-asent (snat n txerbin n wedrun n Ijeddi, snat n txerbin n wedrum n AT waɛreb d yiwet n 

txarubt n wedrum n uxxam Ḥamu). Arnu ɣer waya tinṭelt taqburt n taddart n Busɛda i wumi 

qqaren tiẓrarin n yileɣman, am wakken iɣ-d meslayen kra n yimɣaren imeqqranen n taddart-a 

d akken tinṭelt-a ar ass-a ur zrin ara anwa yenaṭlen deg-s. 

 

 

                                                             
1 Muqel tugna  tis24 

II. 11. Imɣan deg taddart n Busɛada: 

 Taddart-a d tin yettwasnan s tfelaḥt deg tɣiwant n At Muḥli gar yimɣan i nezmer ad d-naf s 

waṭas deg taddart n Busɛada: 

II. 11.1. Azemmur: Ass-a ad d-naf d imɣi yellan s waṭas deg taddart-a, ulac axxam ur nesɛa 

ara tizemrin. Acekku ar ass-a mazal imezdaɣ n taddart-a teẓẓun azemur, azemur deg taddart n 

Busɛada yella-d ɣef waṭas n tewsatin (arqaq d win yellan s waṭas, amufay, acamllal d ujeraj). 

Agmer n uzemur deg taddart n Busɛada ibedd deg waggur n dujember, yal tiwaculin ama tid 

yellan deg taddart neɣ tid yettidiren deg berra i taddart triḥun-d ad gemrent azemur-nsent,  

ama s tcemlilt n kra n twaculin neɣ yal yiwet ad ttegmer azemur-is iman-is. Ad d-naf imezdaɣ 

n taddart-a zeggin azemur-nsen, imi tuget n tzemrin-nsen timeqqranin, am wakken llan wid i 

cerun tizemrin timeẓyanin. Zeggi deg taddart-a yeqqen ɣer yirgazen d lxalet, azemur-a id 

d-teksen lant twaculin i tittɛamiren ɣer tcekarin mi  ara wḍent axxam ad tesmirent deg laddal 

neɣ deg usqif iwakken ad irs kra wussan, sin akkin ad tɛamren mi ara teddun ad twin ɣer 

lemɛaṣra. Am wakken lant kra n twaculin tɛamirent ɣer tcekkarin teǧan-t akken alma d asm 

ara tawin ɣer lmɛaṣra. Azemur-a llan wid i tittawin ɣer lemɛṣrat tiqdimin, am wakken lan wid 

i t-yettawin ɣer lemɛaṣrat timaynutin. 

Tugna tis 3 : Imɣi n uzemmur deg taddart n Busɛada. 

 

II. 4.2. Agrur: Imɣi n wegrur d win yellan s deg taddart-a waṭas am uzemur, imi yall axxam 

yasɛa agrur.  Agrur deg taddart-a yebḍa d tiwsatin ad d-naf (taberkant, tabumesɛut, taḥeyunt, 

taɛamriwt d uzanjar). Lexrif deg taddart n Busɛada yettili-d deg 25 ɣuct, mi ara ad iww yal 

tawacult ad truḥ ɣer wayla-s. Ad-naf teksan-d ama tibexsisin  ama tazzart, tazzart-a ad d-naf 

tawin-tt-d deg tefriṭin neɣ deg kajjiwen ɣer wuxxam, anida i ten-xadmen deg tddencin 

iwakken ad qqaren, tazzart-a llan wid i tijemɛen am wakken llan wid i tyesaǧǧawen s 

yidrimen. 

Tugna tis 4 : Imɣi n wegrur deg taddart n Busɛada. 

 

 

II. 10.3. Abeluḍ : Imɣi n ubeluḍ d win yellan s tuget deg taddart Busɛada, arun ɣer yimɣan-a 

ad d-naf (Reman, tiẓurin lmecmac…atg). 

II. 10.4. Irden d temẓin :Ass-a nezmer ad d-nini d akken ulac wid izerɛan irden d temẓin deg 

taddart, ad d-naf ttejjun kan deg ṭaḥuna yellan deg taddart-a neɣ deg berra. 

II. 10.5. Akermus : Imɣi n ukermus ur yella ara s waṭas deg taddart-a, llan kra n yiderma 

sɛan llan kra nniḍen ur sɛin ara. 

II. 11. Izebqqan  yellan  deg taddart n Busɛada :   

Taddart n Busɛada ass-a tid yesɛan ukuz n wadg-at anida zedɣan yimezdaɣ-is, azbuq d 

tagruma n kra n yixamen deg taddart  d win yesɛan azal d ameqqran ɣur imezdaɣ n taddart-a. 

Ad d-naf deg tlemast n taddart lǧameɛ aqdim anida yella uzbuq ufella d uzbuq n wedda, llant 

18 n lḥwari yettwazedɣen. Sin akkin anɛeddi ɣer tala n tiɣilt (Iɣẓer yiṭfan, tala wedda, 

lmeqreɛ, arẓu ḥmidan) anida llan 20 n lḥwari yettwazedɣen. Sin akkin anɛeddi ɣer tiɣilt ufella 

ainda llan 15 n lḥwari yetwazedɣen. Sin akkin ad-naf tiɛwinin anida llant 25 n lḥwari 

yettwazedɣen, timezduɣin-a yellan deg taddart tid yettwabnan ta zdat n ta iɣ-d-yettaken 

iberdan d iḍyqanen. Deg taggara ad d-naf azbuq amaynut iwumi qqaren tizi yissan ibaɛden 

ɣef taddart s wazal n 2km ass-a lant deg-s azal n 20 n lḥwar yetwazedɣen.     

II.12. Taɣessa n tmetti n taddart n Busɛada : 

II. 12.1. Tisekiwin n twaculin yellan deg taddart n Busɛada : 

Taddart n Busɛada am tuget n tudrin n tmurt n leqbayel ad d d-naf d akken tawacult d aferdis 

agejdan ɣef wacu ibedd wedrum, deg taddart ass-a llant snat n tsekkiwin n twaculin. 

II. 12.2. Tawacult tawesɛant : 

Tawacult tawesɛant d tin anida tidiren ababat d tyemmat akked werraw-nsen arnu ɣer waya 

tilawin-nsen d warrew-nsen, deeg twacult-a ad d-naf krad n tsuta deg yiwen n tmezduɣt. 

Tewacult tawesɛant ɣef wakken i tid yesbaddu Haddadou «Tawacult tewesɛant d teɣessa 

tagejdant n tmetti tamensayt n yimeziɣen, tesdukul seddaw deg yiwen n sqef aṭas n tsuta d 

waṭas n twaculin ».
1
Tawacult-a tezdi-ten yiwet n tdamsa yetrray-iten umɣar ameqqran n 

twacult win iwumi aqqarern aqqeruy n wuxxam, ad d-naf d netta yetrrayen ɣef temsal yeɛnan 

twacult-is ama ɣer daxel uxxam neɣ deg berra i wexxam. Ma d ayen yerzan tameɣart ad 

d-nnaf tetrray ɣef teslatin-is deg wayen wayen yerzan leqdicat n wexxam. 

Tesekka n twacult tawesɛant deg taddart n Busɛada meḥsub tengar ɣef wakken iɣ-d yenn-a 

(H.T) «Les fammilles timeqranin ass-a deg taddart nezmer ad d-nin tenger ɣef kra n 

sebatnmental ad nebder gar-asent, teḍyeq yellan g yixxamen-a d aya i yeǧǧan yettili-d beṭṭu 

gar watmaten neɣ gar imawlen-nsen.Arnu ɣef waya cwala-t yetilin gar temɣart d teslatin-is 

neɣ gar tnuṭin ».Deg taddart ass-a ad d-naf llant anagar krad (03) n twaculin mazali-tent deg 

zeddi. 

II. 12.3. Tawacult tadiyqant: 

Tawacult tamaynut d tawacult tamezyant anida ad d-naf aragaz d tmeṭṭut-is d warraw-nsen 

tidiren deg yiwen wuxxam, deg twacult-a ad d-naf argaz d tmeṭṭut d nutni id aqaruy n 

wuxxam aceku d nutni yeṭfen rray yef wayen yerzan timsal n wexxam-nsen. 

   Deg taddart n Busɛada ass-a tesekka n twacult tamaynut d tin yugten s waṭas, imi argaz ara 

ad izewjen ad iddem tamettut-is ad ifeɣ iman-is. 

                                                             
1 « La famille entendue est la cellule de base de la société berbère traditionnelle, elle réunit sous le même toit 
plusieurs générations et plusieurs ménages ». Mohand Akli HADDADOU, Guide de la culture et langue berbère, 
p. 202.       

II. 13. Adeg n tmezduɣt deg taddart n Busɛada: 

  Tamezduɣt deg taddart n Busɛada am tuget n tudrin yellan deg tmurt n leqbayel, taddar-a 

ass-a tesɛa ukuz (04) n wadeg-at anida zedɣan at taddart ad d-naf lǧameɛ aqdim (adeg-a 

yebḍa ɣef sin  uzbuq n ufella d uzbuq n wadda), talla n tiɣilt, tiɣilt ufella d teɛwinin.Ixxamen 

deg taddart-a mqaraben wa zadt wa agar-asen iberdan d iḍeyqanen i wumi qqaren izebqqan
1
. 

Tamezduɣt deg taddart n Busɛada tebḍa ɣef krad (03) n yixxamen: 

II. 13.1. Axxam aqdim: 

  Tasegga n yixxamen iqburen deg taddart n Busɛada nezmer ad d-nin truḥ atenger, ɣas akken 

mazal azal n (18) yixxamen badden ur ɣlin ara lemeɛna imawlen-nsen ur ten-nezdiɣen ara. Ad 

d-naf ixxamen-a ass-a xadmen deg-sen lmal neɣ iqbac ur sexdamen ara deg uxxam, aceku 

imezdaɣ n taddart ass-a tnadin ad bnun sadt n ubrid n baylek. « Deg tmetti taqbaylit am 

tmettiyin nniḍen, axxam yesɛa azal d agejdan imi d adeg n tmezduɣt seḥbibiren fell-as s 

yisuḍaf ».
2
 

Ma neɛred ad d-nemmeslay ɣef talɣal n wuxxam aqdim deg taddart n Busɛada ad d-nnaf s 

umata deg tazwara tawwurt tameqqrant i yettwaxdmen s usɣar, sin akkin ad anekcen ɣer uẓqif 

ad d-nnaf ixxamen deg yall  

tama. Axxam ameqqran anida yettili deg-s uẓeṭṭa d lkkanun anida sewayen uččin-nsen d 

yikufiyen n yirden d temẓin, sin akkin llan sin yexxamen anida ganen at wexxam, deg tama 

wadda ad d-naf adaynin anida teqnen lmal-nsen s ufella-s ad d-nnaf taɛrict
3
. 

Ixxamen-a deg taddart n Busɛada twabnan s udɣaɣ d wakal i wumi qqaren umlil, d yiẓedki n 

yidles neɣ aɣanim i sexdamen sddaw n uqermud n leqbayel
4
.Sin akkin ad anɛaddi ɣer leḥyiḍ n 

yixxamen ad d-naf sɛan azal n (50cm)
5
 de tehri, yall axxam yesɛa krad n tjegwa isexdamen i 

sqef, tijegwa-a sɛant azal n 5m deg tekmmel 25cm deg tahri. 

 

 

                                                             
1 Muqel tugna tis 25 
2« Dans la société kabyle comme dans toutes les sociétés d’ailleurs, la maison joue un role fondamental comme 
lieu habité en tant quetel soigneusment protégés par les lois ».Mustapha GHAHLOUZ, les qanuns kabyles, 
anthropologie juridique du groupement social villageois de Kabylie, l’harmattan, paris, 2011, p 201. 
3

22صفحة  2008دار المجدد للنشروالتوزتع سطيف عبد الرزاق جيجيكالتراث الثقافي لمنطقة بني ورتيلان   
4Ibid 
5 Muqel tugna tis 26 

Tugnatin tis 5 : Axxam aqdim deg taddart n Busɛada. 

 

 

II.13.2. Axxam aqdim yettwareqɛen : 

  Deg taddart n Busɛada ass-a ulac aṭas n yixxamen iqburen i wumi ɛawden lebni, imi nezmer 

ad d-nin llan annagar n sin (02) n yixxamen ireqɛan imawlen-nsen. Ad d-naf ixxamen-a 

reqɛan-ten  iwakkan ad zadaɣen deg-sen am wakken llan ukuz n (04) yixxamen reqɛan-ten 

imawlen-nsen iwakken ad xadmen deg-s lmal-nsen. Ma nemmeslay-ad ɣef yixxamen ihudden 

imawlen-nsen, ad d-naf llan azal n (02) anida bnan ixxamen d imaynuten. Tiwaculin-a imi ur 

sɛint ara akal anida ad bnunt yewwi-d fell-asen ad hudden ixxamen-nsen iqburen. 

Tignatin tis 6: Axxam yettwareqɛen : 

 

 

II.13.3. Axxam atrar : 

  Axxam atrar d talɣa tamaynut n tmezduɣt id-ikecmen deg yiseggasen n 1980 ɣer tmurt n 

leqbayel, ass-a axxam atrar yeṭṭef amur ameqqran n tmezduɣt deg taddart n Busɛada. Imi 

imezdaɣ tura ǧǧan akk talɣa n wuxxam aqdim, aceku ass-a imdanen benun s tuget sdat n 

wubrid n baylek s wallalen mgareden ɣef wid n zik. Ad d-naf s umata benun s ssima d lyajjur 

neɣ aparpar d wuzzal xadmen-as laddal, yall axxam yebḍa tixxamin gar texxamin-a ad d-naf 

akarwar. Deg tama nniḍen ad d-naf llan wid ibenun ixxamen-nsen wa sufel wa. Ass-a deg 

taddart n Busɛada llan azal n (90) n yixxamen itraren, anida ad d-naf tuget deg-sen twabnan  

ɣef yiri n webrid n baylek.   

Tugna tis 7 : axxam atrar deg taddart n Busɛada. 

I. 14. Iderma yellan ass-a deg taddart: 

Ass-a yall taddart ad d-naf tbbed ɣef yiderma, yal adrum yebḍa ɣef txarubin, yal taxerubt 

tebḍa ɣef twaculin.Tiwaculin-a ma duklent ad-ɣ-d fkent taddart. Adrum (aseget-is iderma): d 

tagruma n txerubin (amlay-is taxarubt) izemren ad sɛunt assaɣen tegmat gar-asen
1
. 

  Taddart n Busɛada am kra n tudrin nniḍen ass-a ad d-naf tbbed ɣef 9 yiderma d sant n 

twaculin id-yusan seg tudrin n tɣiwant n At Muḥli, gar yiderma-yi ad d-naf : 

II. 14.1 Tiwaculin tinaṣliyin: 

14.1.1 Adrum n At Lxider : Isem-nsen adeblan qqaren-asen khider isem n wedruma yettuɣal 

ɣer umezwarun-nsen iwumi qqaren « lxider umussa », ɣef wakken iɣ-d-nan kra yimezdaɣ n 

taddart gar-asen (KH.L) : « La famille n At lxider id d-yussan d amezwaru ɣer taddat-a, aceku 

fell-asen i tsehalen deg lawan n tḥarrart ». Adruma ass-a yesɛa 10 n twaculin yetidiren deg 

taddart. Arnu ɣer waya adruma d win yesɛan lemqam d ayla-nsen qqaren-as «  lǧameɛ 

imelwan » anida xadmen deg-s at taddart tiṭayafin mi ara ad yilli lexṣaṣ n waman, ass-a 

lemqam-a ur tesxdamen ara at taddart d udrum n At Lxider, imi nezmer ad d-nin ɣur-as azal 

10 yiseggasen ur temmug teṭayaft deg lemqam-a. 

II. 14.1.2 Adrum n Ijeddi: Isem adeblan n wedruma qqaren-asen Djeddi, i yettuɣalen ɣer 

umazwaru-nsen i wumi qqaren Jeddi ɣef wakken iɣ-d-nan kra yemdanen seg wedrum-a 

gar-asen (J.A) aɣ-d-yenan « d nekkni i d imezwura ɣer taddart- laxṭer d la famille-nneɣ 

as-yefkan isem n Busɛada i taddart-a, laxaṭer nekni nusa-d seg temnaḍt n Busɛada id yezgan 

deg  Lemssila ». Adruma ass-a d nettat id ameqqran deg taddart yesɛa 20 n twaculin yetidiren 

deg taddar. 

II. 14.1.3 Adrum n uxxam Lḥaǧ: Isem-nsen adeblan qqaren-asen Guerchouche yettuɣal ɣer  

amezwaru-nsen i wumi qqaren-as Lḥaǧ, adruma yesɛa ass-a 17 n twaculin yetidiren deg 

taddart. 

II. 14.1.4 Adrum n uxxam Ḥammu: Adruma d imrabḍen,  isem-nsen adeblan qqaren-asen 

Taraki yettuɣal ɣer umezwaru-nsen i wumi qqaren Ḥammu, adruma ass-a yesɛa 6 n twaculin i 

yetidiren ass-a deg taddart.  

                                                             
1 « Celui de l’adrum (pl. iderma) : plusieurs tixerbin (pl. de taxarubt) peuvent avoir des liens de solidarité 
supplémentaires ». Mustapha GHAHLOUZ, les qanuns kabyles, anthropologie juridique du groupement social 
villageois de Kabylie, l’harmattan, paris, 2011, p 22.     

II. 14.1.5.Adrum n At Waɛreb: Isem-nsen adeblan qqaren-asen Aɛreb yettuɣal ɣer 

umezwarun-nsen i wumi qqaren  Aɛreb, Adruma, ass-a yesɛa 17 n twaculin yettidiren deg 

taddart. 

II. 14.1.6 Adrum n AtḤmidan: Adruma d imrabḍen isem-nsen adeblan qqaren-asen 

Amourat amezwaru-nsen qqaren-as Aḥemd, ass-a adruma yesɛa 11 n twaculin yetidiren ass-a 

deg taddart. 

14.1.7 Adrum n uxxan n Da Ɛabbi: Isem-nsen adeblan Roumadi qqaren-asen axxam n da 

Ɛabbi i yettuɣalen ɣer umezwaru-nsen i wumi qqaren Ɛabbi, ass-a adruma yesɛa 9 n twaculin 

yettidiren deg taddart ass-a. 

II. 14.1.8 Adrum n At Ɛissa: Isem-nsen adeblan Akkal qqaren-asen Ɛissa yettuɣal ɣer  

umezwarun-nsen i wumi qqaren Ɛissa, ass-a adruma yesɛa 4 n twaculin yetidiren deg taddart. 

II. 14.1.9 Adrum n uxxam n Si Saɛid :Isem-nsen adeblan Aktouf, adruma d imrabḍen d 

netta id anegaru deg yimrabḍen id-yusan ɣer taddart-a. Qqaren-asen axxam n Si Saɛid 

yettuɣal ɣer umezwaru-nsen i yellan d ccix n lǧameɛ deg taddart-a, ass-a adruma yesɛa 3 n 

twaculin yetidiren deg taddart. 

II. 14.2 Tiwaculin id-yussan seg Berra i taddart: 

II. 14.2.1 Tawacult n At Sidi Ali: Adruma d imrabḍenisem-nsen adeblan Haddadi, 

qqaren-asen At Sidi Ali i yettuɣal ɣer umezwaru-nsen, adruma d win id d-yussan seg taddart n 

umeẓug deg yiseggasen 1945, ass-a tella anegar yiwet n twacult i yetidiren deg taddart 

II. 14.2.2 Tawacult n Umɛuc: Tawacult-a tin id-yussan seg taddart n waḥfir deg yiseggasen 

n 1960, isem-nsen adeblan qqaren-asen Alouane, ass-a tella amegar yiwet n twacult i 

yetidiren deg taddart. 

II. 15. Assaɣen gar yiderma: 

Assaɣen yellan ass-a gar yiderma-ya deg taddart n Busɛada nezmer ad-nin yella-d ubaddel 

deg wayen yerzan imrabḍen zik imeqqranen-nsen taɣen anagar timrabḍin, yerna takken 

lxalet-nsen anagar i yimrabḍen. Ass-a ad d-naf tmizwǧen d yimrabḍen am wakken tmizwaǧen 

d leqbayel, deg  wayen yeɛnan iderma nniḍen ad d-nnaf tmizwaǧen akken ma llan gar-asen. 

II. 16. Tiwaculin yegguǧen ɣer berra: 

  Deg taddart n Busɛada ass-s tesɛa azal 400 n yimezdaɣ yetidirn deg berra n taddart, ama deg 

tinri n tɣiwant At Muḥli neɣ deg temdinin neɣ deg berra n tmurt n lezzayer, yall iderma sɛan 

tiwaculin yegguǧen berra i taddart. Tiwaculin-a bḍant ɣef waṭas n temdinin anida tidiren 

gar-asent (Bgayet, Ṣtif, Waḥran, Lzzayer tamanaɣt, arnu ɣer waya tiwaculin yetidiren deg 

tmurt n Fransa). 

Taggrayt 

  Deg taggara n yixef-a nessaweḍ ad d-nawi kra n yisallen  ɣef wayen yerzan taddart n 

Busɛada, ama d ayen yeɛnan isalen ɣef tarakalt n tɣiwant At muḥli d umezruy-is, arnu ɣer 

waya tidyanin n 20 yebrir 2001. Sin akkin ad nɛaddi ɣer taddart n Busɛada, anida nawi-d kra 

n yisallen ɣef terakalt-is d umezruy-is.Arnu ɣer waya nemmeslay-d ɣef yiderma yellan deg 

taddart d tɣessa n tmettin-nsen d wadeg n tmezduɣt-nsen. Ɣer taggara nawi-d awal uselmad d 

yimɣan deg taddart-a, deg yixf-a llan kra n yislalen ur nessaweḍ ara ɣer ɣur-nsen, aceku 

yella-d lexṣaṣ n cfawat deg taddart-a, d yedlisen id d-yettemmeslayen ɣef temnaḍt n At Muḥli. 

Tazwart: 

   Deg yixef-a ad d-nemmeslay ɣef  tejmaɛt n zik deg taddart n busɛada gar yiseggasen 

(1962-1990), anida ad d-nawi awal amatu ɣef  tajmaɛt, sin akkin ad-nemmeslay ɣef wadeg n 

tajmaɛt n zik deg taddart n Busɛada, d yiɛaggalen-is. Ɣer taggara ad d-nemmeslay ɣef yisuḍaf 

yellan deg tejmaɛt n zik. Deg tama nniḍen ad d-nawi awal ɣef tejmaɛt n wass-a deg taddart-a, 

anida ad d-nemmeslay ɣef wadeg n tajmaɛt n wass-a, iɛeggalen-is d wamek i 

tid-sbeddiden.Sin akkin ad d-nemmeslay ɣef yisuḍaf n tejmaɛt n wass-a d wamek i tnejmaɛen 

imezdaɣ n taddart akked tejmaɛt-nsen, sin akkin ad anɛaddi ɣer twuriwin n tejmaɛt deg 

taddart d wassaɣ tesɛa akked tdukliwin nniḍen yellan deg taddart. 

III. 1. Tamuɣli tamettut ɣef tajmaɛt: 

  Deg tezrawt-a ad d-nawi awal ɣef tejmaɛt yellan d yiwet n tsuddut yesselḥawen taddart deg 

tmurt n leqbayel. Tajmaɛt d tasudut s timad-is, acekku netta i d udem asertan deg tmetti n 

yimaziɣen s umata, tasqamut-a yal tamnaḍt amek is-yessewalen deg temnaḍt n leqbayel ad 

d-nnaf sawalen-as « tajmaɛt » , deg tmnaḍt n yimẓabiyen ad d-nnaf qqaren-ad « yumna », deg 

temnaḍt n waṭles alemmas n Maruc sawalen-as « imzurfa ». 

« Tajmaɛt d tasuddut ametti amensay d netta i d adabu i senqaden timetti deg tilsa n terakalt i 

yettwasnen i wumi qqaren tamazdayt n yimezdaɣ neɣ taddart ».
1
 

Awal n tejmaɛt d areṭṭal i d-yussan seg taɛrabt (seg uzar n G.M.E sdukel, semlil), awal-a 

yemaled anejmuɛ n yirgazen neɣ adeg anida ttnejmaɛen.Tajmaɛt d awal i sexdamen s waṭas 

deg tmurt n leqbayel. 

  Deg taddart ttnejmaɛen iwakken ad fernan gar-asen iɛeggalen wid ara yillin ɣef uqqaruy n 

tsuddut-a deg tejmaɛt ɣer leqbayel s umarta ad d-nnaf d imɣare i tiselḥawen, ameɣar n taddart 

d imezdaɣ n taddart i tid itextiren qqaren-as lamin n taddart, ameɣar-a d netta ara d ifernan 

lukil deg taddart, ma yella d ṭeman ad d-naf yall adrum ad yefren ṭamen ara sed-yewwin 

izerfan-nsen deg tejmaɛt. 

 

                                                             
1 « La tajmaɛt est une institution sociale traditionnelle qui exerce son pouvoir de contrôle sociale sur un 
territoire géographiquement  et socialement défini qu’on appelé communauté villageoise ou la taddart ». 
Azzedine KENZI, mémoire magister, tajmaɛt des villages lqalɛa des At Yemmel, étude structure et des fonctions, 
université Tizi Ouzou, 1998 p. 263. 

III. 2. Adeg n tejmaɛt n zik n taddart n Busɛada deg tallit (1962- 1990): 

Yall taddart deg tmurt n leqbayel zik tesɛa tajmaɛt, ɣef wakken i tid yesbaddu GHAHLOUZ 

mustapha : « Tajmaɛt d anejmuɛ n yirgazen imeqqranen n taddart d nettat i d adabu. Fkan-as 

isem n tesqamut, imi d nettat i yesalḥawen i senfaren n taddart »
1
.Yall tajmaɛt tesɛa adeg 

anida tt-nejmaɛen yiɛeggalen-is. Gar tudrin-a i yesɛan tajmaɛt seg zik ad d-nnaf taddart n 

Busɛada, adeg n unejmuɛ n yiɛeggalen n tajmaɛt n zik d win id-yezga-d deg tlemast n taddart 

deg wadeg iwumi qqaren lǧameɛ aqdim anida yella lǧmaɛ n tẓalit aqdim. Adeg-a tt-nejmaɛen 

deg-s yiɛeggalen n tejmaɛt n taddart neɣ at taddart akked yiɛeggalen n tejmaɛt, ɣef wakken 

id-yewwi awal HANOTEAU d LETOURNEUX ɣef tejmaɛt: « Leqbayel ur sexdamen ara 

awal-a i tejmaɛt n taddart kan d aɣen sexdamen-t i yidebder anida tettnejmaɛ tejmaɛt deg 

wussan n yiṭij d lggera »
2
. Adeg n tejmaɛt n zik deg taddart-a yesɛa yiwen idebder deg yiwet 

n tama kan tt-nejmaɛen deg-s deg wussan yiṭij kan, ma deg wussan n lgerra ad d-naf 

tt-nejmaɛen ɣer daxel n lǧameɛ-a, adeg-a mazal-it yettwaḥrez ar ass-a deg taddart n Busɛada.  

Tugna tis 8: Adeg n tejmaɛt n zik n taddart n Busɛada. 

 

 

                                                             
1« Tajmaɛt qui est l’assemblée des hommes adultes du village en l’autorité dirigeante. Elle nommé a sa tete  
une sort de « comité » qui gère les affaires du village ». GHAHLOUZ Mustapha, les qanuns kabyle, 
anthropologie juridique du groupement social villageois de Kabylie, l’harmattan, 75005 Paris, 2011,  p117.   
2 «  Les kabyles appliquent ce mot non seulment à l’assemblée générale, mais aussi a un batiment public de 
bancs de pierre dans lequel la djemaa se réunit pandant les chaleurs et les pluies ».». HANOTEAU.A, et 
LETOURNEUX.A, La kabylie et les coutumes kabyles, Paris challamel Aine libraire, Rue des bulangers, 30, et Rue 
de Bellechesses, 27, Alger, jordan, successeur de Bastide lebraire, Tome , P 7. 

III. 3. Iɛeggalen n tajmaɛt n zik: 

Taddart n Busɛada d yiwet n taddart tesɛa iɛeggalen i ysselḥawen isenfaren n taddart. Ɣef 

wakken iɣ-d-nnan kra n yimeqqranen  n taddart ass-a, taddart-a zik anagar imeqqranen i 

yteṭtfen tajmaɛt, ɣef wakken iɣ-d-yenna(T.H): «  tajmaɛt n zik deg taddart-nney  seddawen-tet 

siwa sin n yimɣaren kan qqaren-asen (Taraki. Saleh) d (Djeddi.Mohand Taher), sin-a 

yimeɣaren sɛan lhiba deg taddart ayen id d-nnan ilaq ad ittwaxdem ».Sin-a n yimɣaren d 

nutni id lɛuqqal n taddart ad-naf farrun imenuɣen yettilin gar twaculin neɣ gar yiderma, 

iɛeggalen-a yiwen deg-sen aqbayli wayeḍ d amrebeḍ, ṭfen tajmaɛt n taddart seg wasmi i 

tewwi lezzayer timunent almi deg yiseggasen n 1980, imi sin-a yemɣaren meqqrit deg leɛmer 

ǧan-d imkan-nsen i wid yebɣan ad qadcen ɣef taddart. Deg yiseggasen  ibadded yiwen 

wemɣar ɣef uqqaruy n tajmaɛt n taddart-a qqaren-as (Arab.Mohand) d kra yirgazen n taddart 

ṭefan-tet azal 10 n yiseggasen. Deg yiseggasen 1990 yella-d ubeddel n yiɛeggalen n tajmaɛt 

deg taddart n Busɛada anida ad d-naf ṭefen-tet anagar imezyanen teqim akken ar ass-a. 

III4. Anejmuɛ n tejmaɛt n zik: 

  Anejmuɛ n taddart n zik deg taddart n Busaɛada  yettili-d deg lǧameɛ aqdim n taddart, akud 

n unejmuɛ n yiɛeggalen n tejmaɛt ur iban ara, acekku tnejmaɛen deg yall ussan n ddurt. 

Anejmuɛ-a d win i d-yettilin gar yiɛeggalen n tajmaɛt-a ad-naf tɣamayen anagar deg yiwen 

idebder kan wa sdat wa. Iɛeggalen ad-naf sqardicen awal-nsen ɣef temsal d yiɣblan n 

taddart-nsen. 

III. 5. Isuḍaf n tejmaɛt n zik: 

  Taddart n Busɛada d yiwet n taddart gar tudrin n tmurt n leqbayel i yesɛan tajamɛt, imezdaɣ 

n taddart-a iwakken ad idiren tudert yelhan yewi-dɣef tejmaɛt n taddart-a a texdem kra n 

yisuḍaf s wacu ara ddun  iwakken ur d tillin ara cwalet deg taddart-a. Ɣef wakken Id-yenna 

Mustapha GAHLOUZ : « Isuḍaf n leqbayel sɛan aṭas n unamek i badden s umata ɣef sant 

temsal »
1
  : 

III. 5.1Lferqa n taddart: ɣef wakken iɣ-d-nnan wid yecfan ɣef tejmaɛt n zik d akken deg 

taddart n Busɛada seqdacen kraḍ n tewsitin n lferqa-t zik lferqa n tqqalmunt d lferqa n 

tqqaruyt. 
                                                             
1 «  Les qanuns kabyles ont recue de nombreuses définition qui les caractérisent essientiellement sur deux 
points les modalités de élaboration et les principes de leur production ».Moustapha GHAHLOUZ, Les qanouns 
kabyle, anthropologie juridique du groupement social villagois de kabylie, 75005 Paris,  L’Harmattan,  2011, p 
55. 

III. 5.1.1 Lferqa n tqqalmunt: deg tawsit-a tella-d lferqa ɣef yirgazen, imɣaren d iwacul 

imeẓyanen ɣas ma yella illula-d ass-nni kan yewwi-d fell-as ad yefk lferqa n taddart. D ayi 

tajmaɛt txadem-ad lferqa n tqalmunt mi ara ad illin isefaren d imeqqranen ara texdam taddart 

(ayen yeɛnan tiliwa ibardan …atg) acekku tajmaɛt d ayi tuḥwaj aṭas n ttedrimt. Ɣef wakken 

iɣ-d yenna (T .H): « Lferqa n tqalmunt xadmen ihedd, ma yella sɛan kra g taddart bɣan at 

xadmen yu.hwaǧ idrimen xila xaddmen-d lferqa-yi n tqalmunt ». 

III. 5.1.2. Lferqa n tqqaruyt: Deg tewsit-a ad d-naf tella-d lferqa ɣef yirgazen, imɣaren d 

yilemẓiyen  i d-yewḍen ad ẓumen remṭan. Da lferqa n tqqaruyt d tin i tesaqdac s waṭas tejmaɛt 

n taddart n Busɛada. Ɣef wakken iɣ-d yenna (A.N): « Lferqa-yi n tqarruyt tell-d ɣef yirgazen 

d yimeɣaren d lwacul id-yewṭen ad ẓumen remṭa n, ad-naf tektilen ihen s lxiṭ ma yella yewṭa-d 

ad iẓum ». Azal n tedrimt i txalisen yimezdaɣ n taddart ɣef wakken iɣ-d yenna (G.J) d yiwen 

n wergaz i yecfan ɣef lferqa n tqqaruyt: « g lwaqt-nni mi tefra lggira ɣer da netxalis 50 ddur i 

wqqaruy ». 

III. 5.1.3. Lferqa n lɛid ameqqran d lɛid ameẓyan: Lferqa-a tettili-d deg wass n tẓalit n 

lɛid, anida ɣer d axel n lǧameɛ ad yekker yiwen seg yimezdaɣ n taddart ad iddem tacakuct  ad  

iɛeddi akk ɣef yimẓula, yall yiwen ad ifk ayen ihawen. Lferqa-a tettuɣal i ccix n taddart,   

aceku  zik ccix n lǧameɛ taddart i tettxalisen, yewwi-d ɣef yimezdaɣ n taddart ad d jemɛan 

lferqa-a, acekku aseḍaf-a yella seg zik. Ɣef wakken iɣ-d yenna umɣar n taddart. 

III. 5.2 .Lexṭiyyat n taddart: Taddart n Busɛada d yiwet n taddart i yesɛan lexṭṭiyat i ɣef 

wacu i tbbed zik tejmaɛt taddart, lexṭṭiyat-a tid yemagaraden seg tejmaɛt ɣer tayeḍ neɣ seg 

tamnaḍt ɣer tayeḍ. Lexṭṭiya akken iɣ-tid yesbadu Kenzi Azzedine « Lexṭṭiya d tarda iɣ-d 

yeskan-ayen azal n tadrimt ara xalsen wid ur nequder ara izerfan n ufgur neɣ izerfan n 

uɣaṛim… »
1
. Gar lexṭṭiyat yell 

an zik deg taddart n Busɛada ad d-nnaf : 

III. 5.2.1. Lexṭiyya n lexrif: Lexṭṭiya n lexrif tid i texdem tejmaɛt n taddart n Busɛada ɣef 

wid yetaksen tibaxsisin neɣ tazart mebla ma tberaḥ tajmaɛt, ɣef wakken iɣ-d yenna (T.H) 

: « Tajmaɛt n taddart n Busɛada mi ara yesamṭi lexrif tajmaɛt atberaḥ tikelt  tamezwarut 

akken lexrif atan yesamṭi ur ilaq ara ɣef at taddart ad ksen lexrifen-nsen, mi ara ad yew lexrif 

                                                             
1 « Lexṭṭiya est un espèce de règle qui sert à désigner un tarif d’amende applicable à ceux qui contreviennent 
soit au droit pénale soit au droit civile ». Azzedine KENZI, mémoire magister, tajmaɛt du village lqalɛa des At 
Yemmel, étude et structure et des fonctions, université Tizi Ouzou, 1998, p. 461. 

tajmaɛt atberaḥ tikelt tis snat d akken lexrif yewwa yall win yesɛan lexrif ad iruḥ ad ikkes ». D 

ayi win ur nuɣ ara awal n tejmaɛt ad itwaxeṭi. Azal n tedrimt ara ad ixales win itwaxṭin ɣef 

wakken iɣ-d yenna (G.J) « Lexṭiyya n lexrif zik g taddart-nneɣ tella 5 alaf ». 

III. 5.2.2Lexṭiyya ɣef win yeksen deg yiger n wayeḍ: Ɣef wakken iɣ-d-nan yimɣaren n 

taddart, zik ttilin-d waṭas n yiɣeblan ɣef wid yiksen deg lexla, yall tamedit mi ara ad uɣalen 

deg tuksa wa yetcekti ɣef wa i tejmaɛt d akken yeksi-yi deg yigriw. Ɣef waya tajmaɛt n 

taddart  txadm-ad lexṭiyya-a i win yeksen deg yiger n wayeḍ ad xales lexṭṭiya i bab n yiger. 

III. 5.2.3. Lexṭiyya ɣef wid irgmen tajmaɛt:Ɣef wakken iɣ-d-nnan kra n yimɣaren deg 

taddart-a, zik tettili-d regmat s waṭas gar tajmaɛt, d anecta yeǧǧan tajmaɛt n taddart atexdem 

lexṭṭiya ɣef yall yiwen ara yregmen tajmaɛt . D ayi lexṭṭiyat n tejmaɛt  ur tella ara s yidrimen 

tettili-d wudem nniḍen ad yefaɣ deg tewfiq n taddart krad n wussan, ɣef wakken iɣ-d yenna 

(G.J): « Kra win ur nxales ar lexṭṭiya is texdem tejmaɛt taddart ateqqim ur tittlaɛi ara tlata 

wussam, meme ur izmir araad yeggem aman g tala g tlata wussan-a ». 

III. 5.2.4. Lexṭiyya ɣef tikurḍa: Ɣef wakken iɣ-d-nan yimsulɣa-nneɣ, tajmaɛt n taddart 

tesɛa lexṭṭiya n tkurḍa, kra n win yukren ayla wayeḍ tajmaɛt n taddart ad-as tisiwel ɣer tejmaɛt 

anida ara txaṭṭin. 

III. 5.2.5. Aseḍaf n tukssa n tɣaṭen deg taddart : Aseḍaf-a yeqqar-d yall amdan yesɛan 

tiɣaṭen ad iṭiwi nuba-s deg taddart, ɣef wakken iɣ-d yenna (G.J) d yiwen n wergaz id yecfan 

ɣef useḍaf-a : « Lqanun-a n ṭuya g taddart yeqqar-d kra win yesɛan lmal ad iṭwi kra wussan 

lmal akk n taddart laḥas n wacḥal n yixfawen i yesɛa g uxxam-is d ayi lmal iɛeddan kan g 

useggas ma yella isɛa iɣid ur yezi ara fell-as useggas ur iṭegi ara  fell-as, ma yella yesɛa tlata 

ad iṭwi lmal n taddart  tlata n wussan, u ma yesɛa tlatin ad iṭwi tlatin n wussan. Ass mara ad 

ifak nuba-s ad isṭebṭeb i ljar-is as yinni atan d nubak, win iguman ad iṭwi meḥrumat tqaṭɛit-is 

atexleṭ ɣer tqaṭɛit n taddart, neɣ ussan-nni ur iṭw ara ad qlen d ddubel ». Aseḍaf-a ur yesɛ ara 

lexṭiyya n tedrimt fell-as. 

III. 6. Tajmaɛt n wass-a deg taddart n Busɛada: 

   Deg waswir-a ad d-nemmeslay ɣef tejmaɛt n wass-a deg taddart n Busɛada, deg wayen 

yeɛnan  adeg n tejmaɛt-a, iɛeggalen-is d usbadded n yiɛeggalen-a. Sin akkin ad d-nemmeslay 

ɣef yisuḍaf n tejmaɛt n wass-a, anejmuɛ n yiɛeggalen n tajmaɛt d unejmuɛ n yimezdaɣ n 

taddart akked yiɛeggalen n tejmaɛt. Aru ɣer waya ad d-nemmeslay ɣef twuri n tejmaɛt n 

taddart-a d wassaɣ tesɛa akked tdukliwin n nniḍen i yellan deg taddart n Busɛada. 

III. 6.1 Adeg n tejmaɛt n wass-a: 

   Adeg n tejmaɛt n wass-a deg taddart n Busɛada yezga-d deg lǧameɛ ajdid n taddart iwumi 

qqaren Ɛumer Benu Lxeṭṭab, lǧameɛ-a yettwasbaded deg useggas n 2008. Adeg-a deg-s i 

tnejmaɛen yiɛeggalen n tejmaɛt  neɣ gar yimezdaɣ n taddart d yiɛeggalen n tejmaɛt, tajmaɛt-a 

teṭṭef yiwet n teɣmert seg tɣamrin n lǧameɛ-a. Ɣef wakken iɣ-yenna Aɛreb Nabil « Amkan 

anida i nettnejmaɛ nekkni s yiqdacen n taddart, mkkul nubaaniti tiqarnit i nettnajmaɛ d accu 

kan g tqarnit n wadda unesukut anejmuɛ-neɣ ».  

Tugna tis 9: Adeg n unejmuɛ n yiɛeggalen n tejmaɛt 

 

III. 6.2. Iɛeggalen n tejmaɛt-a: 

  Ass-a ma nesrwas gar yiɛeggalen n tejmaɛt n zik tid n wass-a deg taddart n Busɛada, ad 

d-naf tella deg-s lemgarda. Tejmaɛt n zik n taddart tettfen-tet angar imɣaren imeqqranen wa 

ad ilin deg drus yidsen, sbaddiden-ten ilmend n lhiba d leqder i sɛan deg taddart, aru ɣer waya 

imi snan ad meslayen. Deg yiseggasen 1990 ar ass-a tajmaɛt n taddart tuget deg-sen d 

imaẓyanen sbaddiden-ten ilmend leqraya-nsen, ass-a iɛeggalen n tejmaɛt-a tuget deg-sen d 

iqadacen d tdukliwin yellan deg taddart, ad d-naf d iɛeggalen deg tidukla tinemttit tadukli d 

aɣen d yiɛeggalen d tdukla tesreḍt. Ɣef wakken iɣ-d yenna usleway n tdukla tinemttit taddukli 

(G.A.L): « Les members n snat les assocaition d widak i d tajmaɛt nezamer ad nini neɛsa 

talata n wudmawen g taddart nxadden role n tajmaɛt d ayen yeɛnan lferqat d lexṭṭiyat, d role 

n les association g wayen yeɛanan les subvontion i tettak ddula d l caciyat i nesxdam i wakken 

ad-nawi leḥwaj ixusen i taddart d lǧameɛ ». Gar yiɛegalen-a i qadcen yall ass deg tejmaɛt n 

taddart n Busɛada ad-naf gar-asen: 

‑Ɛekkal Lɛarbi: yesɛa 40 n yiseggasen d amɣar n taddart. 

‑Aɛreb Nabil: yesɛa 39 n yiseggasen d axddam g lpusṭa n tɣiwant n At uḥli, tawuri-nes deg 

tejmaɛt d win ɣer wacu i tillin yedrimen n taddart. 

‑Xider Fayṣel: 36 n yiseggasen d axeddam s wass, tawuri-nes deg tejmaɛt d nettat i teddmen 

awal amezwaru deg tejamɛt, ama deg unejmuɛ i xaddmen yiɛeggalen-a neɣ deg unejmuɛ i 

yellan gar-asen d yimezdaɣ n taddart 

‑Qarcuc Ɛebd Lwaḥed: 35 n yiseggasen d aselmad deg yiwent n tesnawit n weqbu, 

tawuri-nes deg tejmaɛt d amɛiwen amezwaru n wemɣar n taddart. 

‑Ɛalwan Fateḥ: yesɛa 38 n yiseggasen d axeddam deg tɣiwant n At Muḥli, tawuri-nes deg 

tejmaɛt d amɛiwen wis sin n wemɣar n taddart. 

‑Ṭaraki Lḥussin: yesɛa 50 n yiseggasen d axeddam s wass, tawuri-nes deg tejmaɛt d aqedac. 

‑Qarcuc Ɛebd Lmajid: yesɛa 35 n yiseggasen D axeddam deg tɣiwant n At Muḥli, 

tawuri-nes deg tejmaɛt d aqedac. 

III. 6.3. Asbadded n yiɛeggalen n tejmaɛt n wass-a: 

   Asebadded n yiɛeggalen tajmaɛt deg taddart n Busɛada yettili-d s tdukli n kra n yiɛeggalen n 

tdukla n tesreḍt d yiɛeggalen n tdukla tinemttit tadukli, ad-naf xadmen tawuri n tejmaɛt d 

twuri n tdukliwin. Asbadded-a ur d-yella ara s tefranin ad-naf kra win yebɣan ad iqadcen ɣef 

taddart-is yezmer ad itekki deg tejmaɛt, anida llan kra sawalen-as lǧemɛia, llan kra nniḍen 

sawalen-as tajmaɛt. Ɣef wakken iɣ-d yenna yiwen seg yiɛeggalen n tejmaɛt-a 

(G.A.L): « Nukkni ass-a g taddart nxaddem role n tejmaɛt d aɣen d role n les associations, 

mais les projets i ttwadmen g taddart d l’association sociale tadukli iten-ixadmen ». Deg 

yseggasen-a inegura tjmaɛt n taddart n Busɛada yettili-d s wudem n tdukliwin, ad-naf seg 

wasmi id-lulen-t tdukliwin-a d nuten-tit i yeṭfen tajmaɛt n taddart, ɣas ma yella kra yimezdaɣ 

ur bɣin ara ad illin kra n yiɛeggalen ɣef uqqaruy n taddart-a yewi-d fell-asen ad asen nefken 

azal-nsen. 

III. 6.4. Anejmuɛ n yiɛeggalen n tejmaɛt n wass-a: 

  Anejmuɛ n yiɛeggalen n tejmaɛt deg taddart n Busɛada yettili-d deg lǧameɛ amaynut n 

taddart, ɣef wakkenid-yewwi awal BASAGANA d LETOURNEUX ɣef tejmaɛt :« tajmaɛt 

tettnejmaɛ yiwet nuba deg ddurt »
1
. Iɛeggalen n tejmaɛt-a ad-naf tnajmaɛen s umata yall ass n 

lexmis deffir n tẓalit n lɛica. Mi ara ad yilli usenfar ara yettwaxdmen ass n lǧemɛa d wass n 

sebt, iɛeggalen n tejmaɛt-a aken ma llan yewwi-d fell-asen ad-tekkin deg unejmuɛ-a, arnu ɣer 

waya llan kra yimezdaɣ n taddart id-yettasen ad tekkin deg unejmu-a. Deg unejmuɛ-a yall 

yiwen ad-yifk tikti-nes neɣ tamuɣli-nes ɣef usenfar-nni ara yettwaxdmen deg taddart, ɣef 

wakken iɣ-d yenna umɣar n taddart: « Nekkni asm ara nejmaɛ s yiqdacen n taddart, mekkul 

yiwen ad-yifk l’idee ynes ɣef l sujet i nettmeslay. Laxater mekkul yiwen deg-nneɣ yesɛa azal-is 

g tejmaɛt-a, uma widak nniṭen ur nella ara g tejmaɛt asm ara ad-assen ɣ les réunions i 

nxadem uma d nuhni sɛan la parole-nsen g tejmaɛt am nuhni am nekkni ». Iɛeggalen-a ad-naf 

temqabalen wa sdat wa, yall yiwen ad izer udem wayeḍ. Deg lawan i nejmuɛen-a ad-naf 

aɛeggal n (G.A.L), neɣ (A.N) yettaru akk ayen ɣef wacu i messefhamen ad axadmen deg 

yinejmuɛen-a
2
. Ɣef wakken iɣ-d yenna (A.N): « Asmara anexdem la réunion g lǧameɛ 

nxadm-d circel netemqal akkit-nneɣ, win ara d imslayen d amezwar attetbaɛ akken wa ɣer 

ama tama tayfust neɣ g tama teẓlmaṭ. Asmara nefak akk lhaḍra yezmer ḥadd i yebɣan 

ad-yernu kra ad irfed afus-is wa d ihḍer directe ». Mi ara ad yilli umenuɣ gar yimdanen neɣ 

gar twaculin tajmaɛt n taddart ass-a ur tesɛa ara azref iwakken ad tefru cwala, angar ma 

yesuter deg-sen yiwen seg yimdanen-a i ɣef wacu id yeḍra cwal. Ɣef wakken iɣ-d yenna 

umɣar n taddart (A.L) : «Ma ad illin les problèmes sin medden neɣ gar sin yixxamen, nukkni 

ur nezmir ara anruḥ directe aten fru, ilaq yiwen deg-sen ad yass ɣer ɣur-nneɣ, nekkni amek i 

nxaddem nettruḥu ɣer imeqqranen n taddart d nuhni i nettawi ad frun les problèmes ayi. Ma 

yella les problèmes imeqqranen nekkni nexṭa, netseyi atnefru ma yella gguman nekkni 

njebbed imaneɣ ɣ rrif ».Ass-a ad-naf tuget n yimezdaɣ mi ara ad sûn cwal-at gar-asen truḥun 

ɣer teɣdemt iwakken ad frun timssal-nsen. 

III. 6.5. Isuḍaf n tejmaɛt n wass-a deg taddart n Busɛada: 

  Ass-a tajmaɛt n taddart n Busɛda tesɛa isuḍaf s wacu i tettedu  taddart llan kra n yisḍaf d 

iqburen ǧǧan-tid tjumaɛ iɛeddan, am wakken llan yisuḍaf d imaynuten, tajmaɛt n wass-a  i 

                                                             
1 « Le djemaa se réunit une fois par semaine ». A. HANOTEAU, et A. LETOURNEUX, La kabylie et les coutumes 
kabyles, Paris challamel Aine libraire, Rue des bulangers, 30, et Rue de Bellechesses, 27, Alger, jordan, 
successeur de Bastide lebraire, TomeII . P20. 

ten-d-isufɣen s lebɣi akk n yimezdaɣ n taddart. Aceku yella-d usqardec n wawal ɣef yisuḍaf-a 

deg lǧameɛ n taddart, ɣef wakken id-yisegza Alain MAHE aseḍaf neɣ awal qanun « Yeqqar-d 

ɣer leqbayel d umuɣ n lexṭṭiyat id tesuffuɣ tejmaɛt n taddart 
1
».Gar yisuḍaf yellan ass-a deg 

taddart n Busɛada ad d-naf: 

III. 6.5.1. Lferqat: Deg taddart-a llant snat n lessnaf n lferqat i txalisen yimezdaɣ n taddart 

ad-naf gar-asent: 

III. 6.5.1.1. Lferqa n taddart: Lferqa deg taddart n tella seg zik deg taddart n Busɛda d acu 

kan yemgared wazal n tadrimt ara xalsen at taddart seg tejmaɛt ɣer tayeḍ. Ɣef wakken iɣ-d 

yenna yiwen seg yiɛeggalen n tejmaɛt n wass-a (A.N) aɛeggal- d win ɣer wacu i tilin yidrimen 

n taddart « Aked-meslay-aɣ amek tella lferqa uqbel d tura, asmi id-negra anebnu lǧameɛ 

ajdid g 2005 lferqa n taddart tella akka am imɣaren i tedmen i ssurdiyen n fransa takken-d 

10000 DA i wexxam, timɣarin i teddmen rateb n fransa tekken-ted 5000 DA,d accu tin imi 

imut umaɣar-is, ma yella ur imut ara ad yifk netta kan. Les commercent tekken-d 3000 DA, 

sin akkin ixeddamen normal tekken-d 500 DA, lferqa-ya teṭṭef tlata iseggasen almi ifuk 

lǧameɛ-a. g 2013Umbɛad tbaddel anida nxadm-ad yall axxam ad –yifk 1000 DA, ɣas ma yella 

g xila yid-sen ad-yifk kan umeqqran-nsen. Asmi nezra ur tefiɣ ara fella-neɣlferqa-ya lexzṭer 

uɣ teggar ar idrimen xila i la caisse n taddart, ass-a neratt s livre de famille. Kra win izewǧen 

ad-yefk 1000 DA, ɣas ma yetɛic d watam-as neɣ d lwaldin-is mkul yiwen ad-xales 1000 

DA ».
2
Lferqa-ya ɣef wakken iɣ-d yenna Aɛreb Nabil: « Lferqa-ya asma qrib atiweṭ, ass n 

lǧemɛa asm ara tfak tẓalit n lǧemuɛa ad yekker Lɛarbi d faycel ad-inin atan ass n flan 

anekmasi ad nejmaɛ lferqan n trimest ayni. Asm ara ad yeweṭ wass-nni llan widak iɣ-tid 

yettawin ɣer da ɣ lǧameɛ, llan wiyeṭ neqqar-ase acḥal d abrid s uwamek ar tid-fekken, d aɣen 

llan wiyeṭ ḥacma neɛnahen axxam. Llan les tremastes d nekkni ihen iɛanan ɣer yixxam-nsen 

taddart akk atid nek iwakken ad nejmaɛ lferqa-yi, akka llan widak ur ɣ d-nettak ara». Ass-a 

llant 282 n twaculin id-yetteken lferqa n taddart
3
. 

 

 

                                                             
1« *…+  désigne en kabylie : une liste d’amendes tarifiées publiée par l’assemble villageoise ».  MAHE Alain, 
Histoire de la grande kabylie         sciecles, Anthropologie historique du lien social dans la communautés 
villageoises, Editions Buuchene /2006/ première édition, 2011, Deuxième édition corrigée, p 99. 
 
2 Muael tijenṭaḍ tis 4 
3 Muqqel tijenṭad tis 5 

Tugna tis 10: Iɛeggalen id-yijemɛan lferqa n taddart n Busɛada. 

 

 

III. 6.5.1.2. Lferqa n temttant : 

  Aseḍaf-a d amaynut yesɛa azal 05 n  yiseggasen mi tid tesufeɣ tejmaɛt n taddart n Busɛada, 

aseḍaf-ayi yeqqared d akken mi ara tili temttant deg taddart yall axxam yesafk fell-as ad-yefk 

200 DA. Ɣef wakken iɣ-d yenna (A.N) ɣef lferqa n tamttant deg taddart-a  «  Lferqa n 

lǧanaza nella nexadm-tid 200 DA i wuxxam, ɣas ma yella g xilla yid-sen ad yifk 

umeqqran-nsen kan. Ass-a nerat am lferqa n taddart win ijewjan yesɛa axxam ad ifk 200 DA, 

lferqa-ya teɛna akk ixxamen taddart s wi llan da s wi lan g temdinin meme widak yellan g 

fransa takken-d  d aɣen idrimen-a d nekki i hen-d ijemɛen g taddart tekkeɣihend s yiwen deg 

taddart, ma yella d widak g fransa ya ad xalsen widak is nifka lḥla g umkan-nsen neɣ asm ara 

d qllen g les vacances aɣ-hen-d fken»
1
. Idrimen-a yessen id saɣen učči i yinibgiwen ara 

d-yassen ɣer ljanaza, acekku taddart tesɛa takuzit anida tesway imekli i berraniyen. Ass-a llant 

282 n twaculin id-yetteken lferqa n temttant
2
. 

 

 

                                                             
1 Muqel tijenṭaḍ tis 6 
2 Muqqel tijenṭad tis 7 

III. 6.5.2. Lexṭṭiyat n tejmaɛt-a: 

  Aseḍaf n lexṭṭiya d win yellan seg zik deg taddart n Busɛada, d acu kan yella wayen mazal-it 

ara ass-a, am wakken yella wayen yetwatun neɣ ibeddel. Arnu ɣer waya yella wayen yellan d 

amaynut i tesufeɣ tesqamut n tejmaɛt n taddart.Ɣef wakken iɣ-d yenna ccaf n taddart (A.L) d 

akken « nekkni ass-a d akemel i netkamil i lexṭṭiyat n zik id-ǧǧan lejdud d aɣen yella wayen id 

nerna nekkni nezra-t yeslaḥ i taddart ».Ɣef wakken i-d yenna AZZEDINE Kenzi: « Yiwet seg 

twuriwin tinemtit n usaḍaf n lexṭṭiya d tuddsa n tmetti n taddart anida yewwi-d ɣef imezdaɣ ad 

seḥbibren fell-asen »
1
. Ass-a deg taddart n Busɛada llant ukuz n lexṭṭiyat i tesɛa tejmaɛt n 

taddart n Busɛada ad-naf gar-asent: 

III. 6.5.2.1. Lexṭṭiya ɣef uḍegger n waman n tliwa : Tajmaɛt n taddart n Busɛada tesufɣ-d 

lexṭṭiya ɣef yall yiwen ara yeḍagren aman tala yewi-d fall-as ad-ixales lexṭṭiya, ɣef wakken 

iɣ-d-yenna (T.H) « Deg taddart ass-a mi nezra iqqawa ubazeɛ n waman n tala, nettaf-d lɛibad 

xadmen tteyawat ɣer yixamen-nsen d aɣen llan widak i siriden ṭamubilat-nsen s waman n 

tala, nezra anecta mačči d ssalḥa i taddart nenejmaɛ nekkni s yiqadacen n taddart iwakken 

ad-nexdem lexṭṭiya ɣef kra win ara yebazɛan aman n tala ad-ixales lexxṭtiya n 5000 DA. 

Nsumaḥ siwa i win yesɛan tameɣra ad ixdem ateyyu deg tala, d acu kan ilaq ad-yess ɣur-neɣ 

aɣ iccawer as-d nefk trisation ».  

6.5.2.2. Lexṭṭiya ɣef useḥbas n tekkeryas deg lǧemaɛ aqdim: Tajmaɛt n taddart ass-a 

txadma-d lexṭṭiya ɣef kra win ara yesḥabsen takerust-is deg lǧemaɛ aqdim ad ixales lexṭṭiya 

ɣef wakken iɣ-d yenna (A.N): « Lexṭṭiya-yi nxadmi-tid mi nezra yuget uggari n tamubilet deg 

wumkan-a, lexaṭer amkan-a deyiqq ur netaf ara andawer deg-s tamubilet-neɣ surtout deg  

tmaɣriwin neɣ deg ljanazat. Nenajmaɛ nekkni yiqadacen n taddart iwakken ad nexdem 

lexṭṭiya ɣef kra win ara yeggarin tamubil-is deg wemkan-ayi ad ixales lexxtiya n 2000 DA 

nesaɛlem taddart ɣef wanecta yerna nxadm-ad apannu interdit ad iggari yiwen dina. Ɣas ma 

tella tmeɣra neɣ ljanaza interdit  aggari yiwen dina d it taddaat neɣ iberaniyen, d ayi ma d 

aberani iggarin dina as-nini kes tambilik sina ma yella nufa-d mis n taddart as-nexdem 

lexṭṭiya ». 

 

 

                                                             
1 « L’un des fonctions sociale des régles des lexṭṭiya dans l’organisation sociale de village est l’instauration 
d’une dicipline que tous les villageoises doivent respecter ». Azzdine KENZIE  mémoire magister, Tajmaɛt du 
village lqalɛa des At Yemmel, etude structure et des fonctions. Tizi ouzou, 1998, p 84.  

Tugna tis 11: Adeg ɣef wacu i texdem tejmaɛt lexṭṭiya ɣef useḥbas n tekkeryas. 

 

 

III. 6.5.2.3. Lexṭṭiya ɣef win iregmen tajmaɛt : Tajmaɛt n taddart n Busɛada txadm-ad 

lexṭṭiya ɣef kra win iregmen tajmaɛt ad d ixales lexṭṭiya, ɣef wakken iɣ-d yenna ccaf n taddart 

« Lexṭṭiya-yi tella g zik d acu kan nekkni nbaddel-as suma n yidrimen ara ad ixaleswin ara 

regmen tajmaɛt, ass-a win iregmen tajmaɛt neɣ taddart ad ixales 5000 DA, la souma n 

yidrimen tettbadil laḥsab regmat.  Nezmer anxatti yiwen s 5000 DA
1
, akken nezmer anxaṭi 

wayeṭs 10000 DA »
2
.Dayi tajmaɛt ad as ttesiwel i win iten iregmen ad nejmaɛen yides, anida 

ara d meslayen ɣef temsallt-a, deg lawana iɛeggalen tejmaɛt ilaq ad tekkin deg unejmuɛa. 

Amdan-a yewi-d fell-as ad isuter smaḥ deg yiɛeggalen-a
3
, dayi tajmaɛt ad messefhamen ɣef 

wazal n tedrimt ara d ixales umdan-a. Ɣer taggara amɣar n taddart ad as yinni atan tajmaɛt n 

taddart txaṭṭa-k s ṭa, deg anejmuɛa ad d-naf ttarun akk ayen ɣer wacu isawḍen. 

III. 6.5.2.4. Lexṭṭiya ɣef win ur net-xalis ara lferqa n taddart :Tajmaɛt n taddart ass-a 

t-xadm-ad lexṭṭiya ɣef yall amdan ur net-xalis ara lferqa n taddart ɣef wakken iɣ-d yenna 

(A.N) « Lexṭṭiya-yi nexadm-tid i widak ur net-xalis ara lferqa n 3 moins, nekkni s lǧemɛiya 

                                                             
1 Muqel tijenṭaḍ tis 8 
2 Muqel tijenṭaḍ tis 9 
3 Muqel tijenṭaḍ tis 10 

as-nexdem lweqt aseggas ma yella ur xales ara lǧemɛiya as-tesiwal ad xales lexṭṭiya n 5000 

DA ».Isuḍaf-n lexṭṭiyat ɣef wakken iɣ-d yenna (A.N) « Lexṭṭiyat-a nxadm-ihent-tid akk i 

yimezdaɣ n taddart ama d ameqqran ama d ameẓyan, ama yesɛa neɣ ur yesɛa ara win iɣelṭen 

ad-xales ». Ɣef wakken id-yenna Azzedine KENZIE: « Isuḍaf n lexṭṭiyat deg taddart n lqalɛa 

llan akk ɣef yimezdaɣ, ulac lferq gar umerkanṭi d yigellil neɣ gar ameqqran d umeẓyan ».
1
 

III. 6.6. Tiwuriwin n tejmaɛt-a: 

 Deg waḥric-a ad-nemmeslay ɣef twuriwin tesɛa tejmaɛt n taddart n Busɛada ass-a ama d ayen 

yerzan timetti, tadamsa d tamzurfa  

III. 6.6.1. Tawuri timettit: 

Deg weḥric-a tajmaɛt n taddart tesɛa leqdica-t ɣef wayen yerzan tiliwa, timqabrin, iberdan d 

lǧemaɛ. Mi ara ad-yili usenfar deg taddart tikwal tajmaɛt ad tɛaleq inuẓal deg taddart neɣ deg 

lǧemaɛ ass n tẓalit n lǧemuɛa, ad yekker umɣar n taddart ad yisiwel i wat taddart d akken deg 

ass n lǧemɛa d sebt deg durt id-yiteddun ad yilli leqdic deg taddart. Ɣef wakken iɣ-d yenna 

Alain MAHE: « Tajmaɛt yall ass d aqqaruy n yixdamen tiwizi neɣ lxdma n taddart, ɣef lfayda 

n taddart akk »
2
. 

  Deg taddart n Busɛada abrez n tliwa yettili-d deg unebdu kan, ma d lǧamen n tẓalit abrez-is 

maḥsub yettili-d yall ass n lǧemɛa s ɣur ilemẓiyen n taddart. Deg wayen yezan timeqbart n 

taddart tettwabrez d unebdu kan anida kra yimezdaɣ ad-as megren tugga-nni, kra nniḍen ad 

hayyin timedlin n siman. Sin akkin tajmaɛt n taddart tferaq sadaqat id-yettwasedqen s ɣur 

imezdaɣ n taddart i yettilin deg temdinin, sadaqat-a tilint-d s umata deg lawan remṭan d 

tɛacurt.Sdaqat-a tid tawin iqedacen n tejmaɛt i ymawlen-nsent.Arnu ɣer waya anida tettɛawan 

imuḍan yellan deg taddart, tettak arazen i wid inejḥen deg leqraya-nsen. 

Deg leɛwacer n lɛid amezyan neɣ lɛid ameqqran tajmaɛt n taddart tesaɣ-ad ama d lqac neɣ 

tisenɣayin n lɛid i yigellilen n taddart, iwakken ad-sɛadin lɛid yelhan am nutni am yimezdaɣ 

nniḍen yellan deg taddart. Ɣef wakken iɣ-d yenna (A.N): « Idrimen-a s wacu id-nesaɣ 

                                                             
1« Les règles de lexṭṭiya dans le village lqalɛa sont mises en vigeur pour toutes les catégories sociales, sens 
aucune distinction : riche ou pauvre, majeur ou mineur ». Azzedine KENZIE mémoire magister, Tajmaɛt du 
village lqalɛa des At Yemmel, étude structure et des fonctions, Tizi Ouzou, 1998, P 73.    
2 « La tajmaɛt est toujours le maitre d’œuvre c’est elle qui organise la tiwizi ou travail obligatoire, ou bnéficie 
de la collectivité ». MAHE Alain, Histoire de la grande kabylie         sciecles, Anthropologie historique du lien 
social dans la communautés villageoises, Editions Buuchene /2006/ première édition, 2011, Deuxième édition 
corrigée, p 489 

leḥwayja d derya n taddart ig zedɣen g berra iɣ-d yettaken idrimen iwakken ad-nseɣ 

leḥwayja, nekkni nferreq ihent iymalen-nsen ». 

III. 6.6.2. Tawuri tamzurfant: 

Tajmaɛt n taddart n Busɛada tesufuɣ-d isuḍaf s wacu ara ddun imezdaɣ-is, isuḍaf-a yella 

wayen yetbddilen deg-s seg tesqamut ɣer tayeḍ. Neɣ seg tsuta ɣer tayeḍ, isuḍaf-a d ayen 

yerzan lferqat d lexṭṭiyat. Ass-a tasqamunt n tejmaɛt n taddart n Busɛda tesɛa 6 isuḍaf s wacu i 

telaḥu taddart gar yisuḍaf-a ad-naf  snat n lferqat d ukuz n lrxṭṭiyat : 

‑Lferqa n taddart 1000 DA i yal 3wagguren 

‑Lferqa n temttant 200 DA i yal ljanaza  

‑Lexṭṭiya n 5000 DA i wid iḍeggiren aman n tliwa. 

‑Lexṭṭiya n 2000 DA i wid yesaḥbasen tikeryas-nsen deg tlamast n lǧameɛ aqdim. 

‑Lexṭṭiya  5000 DA i wid iregmen tajmaɛt neɣ taddart, azal-a n tedrimt itbeddil ilmend n 

regmat. 

‑Lexṭṭiya n 5000 DA i winur netxalis ara lferqa n taddart.  Isuḍaf-a n tejmaɛt-a ur twarrun ara 

ɣef wakken iɣ-d- yenna (A.N) « Leqwanen-a n taddart nmerkki  kra deg-sen g rigister g wacu 

i ketteb les réonion i nexdem g lǧameɛ, lamaɛna mačči g la liste iman-nsen. Laxaṭer mekkul 

ma nemmeslay ɣef kra nkettb-it». 

III. 6.6.3. Tawuri tadamsant: 

   Tajmaɛt n taddart n Busɛada tesɛa kra n tawilat s wacu id-teggar idrimen i taddart ad-naf  

lferqa n taddart id-yettilin yall 3 wagguren d lferqa temtant id-yettilin yall mi ara tilli temttant 

deg taddart. Lexṭṭiyat i yellan ass-a deg taddart, d sadaqa-t id-yettwasedqen ama ɣer d axel n 

taddart neɣ seg berra. Arnu ɣer waya tajmaɛt teskraw kra wallalen n tmeɣriwin, ama ɣer d 

axel n taddart neɣ deg berra. Ɣef wakken iɣ-yenna (A.N) aɛeggal-a i yeṭṭfen Allalen-a n 

usekru: « Iqbac-a Maḥsub neskrawihen g ṣṣifkan, neskraw les friggu, ikursiyen, tikeslin, 

tiɣenjawin, ṭwabel. Iqbac-a neskra ihen 10000 DA i 24H mebla afriggu  ma yella s ufriggu 

nesakraw-ihen s 13500 DA i 24, yerna yeskraw ihen z daxel n taddart d berra d aɣen. Asm 

ara tenqas lḥaǧ-a g yiqbac-a neɣ teraẓ win imi neskra aɣd yewwi  am tin neɣ aɣ-d ifk idrimen 

a tid nseɣ nekkni, akka bacu ur neqsen ara yiqbac-a idrimen- n usekru truḥun ɣer la caisse n 

taddart»
1
. Arnu waya tajmaɛt n taddart teskraw tiḍekkari n lǧameɛ, ad-naf yall aseggas mi ara 

ad-yewweḍ uɛeleq n uḍekkar, tajmaɛt n taddart txaddem-d lmuzayada ɣef ḍekkarin-a i win 

yebɣan aten-yekru ama ɣer daxel neɣ deg berra taddart. Idrimen-a id ikecem ɣer tejmaɛt tillin 

ɣer (A.N), yall taggara useggas tajmaɛt d yimezdaɣ n taddart xaddmen yiwen unejmuɛ d 

ameqqran deg lǧameɛ n taddart, anida xaddmen tamuɣli tamattut ɣef yidrimen id-yikecmen i 

tesqqamut-a deg useggas d wayen i tesufeɣ.Ad-naf qqaren-d ayen id-ikcmen n yidrimen deg 

lferqa n taddart, lexṭṭiyat d sadaqat.Sin akkin ad meslayen ɣef yidrimen i tesufeɣ tejmaɛt-a, 

ɣer taggara tettawi-d awal ɣef yisenfar i tebɣa ad texdem deg useggas id-yiteddun. 

III. 6.6.4. Tawuri tuskkirt: 

  Taddart n Busɛada tesɛa kra n wanssayen i mazal txaddem-iten ass-a deg taddart ad-naf 

gar-aesn: 

III. 6.6.4.1. Lḥaj deg taddart: 

Gar inssayen yellan deg taddart-a ad d-naf mi ara ad iruḥ yiwen seg yimezdaɣ n taddart ad 

iḥuǧ, tajmaɛt n taddart ad thayyi i wass-nni ara ad d-yuɣal lḥaj ad ttesiwel i yimezdaɣ taddart 

iwakken ad ddun yides ɣer berra n taddart ɣer wadeg i wumi qqaren Ṭaḥuna. Imezdaɣ akk 

taddart ad selmen fella-as ama d irgazen ama tulawin,  anida lxalat tawint-d kra n yicawiqen 

ɣef lḥaǧ-a. Uqbel ad d-yuɣal deg lḥiǧ tajmaɛt n taddart ad texdem lferqa iwakken ad-as zzlun 

ama d ikeri neɣ azger. Ɣef wakken iɣ-d( A.N): « Uqbel ad iqqel lḥaǧ g uxxam rebbi nekkni s 

tejmaɛt n taddart as-d nexdem lferqa g taddart, par example ad nekker g rebɛa yidneɣ anruḥ 

ad nekk akk ixxamen taddart as-d nejmaɛ kra yidrimen iwakken as-d nessaɣ kra.Lferqa-ya 

mačči obligatoire ayen ihawen yiwen kan ». Mi ara ad-yuɣal deg lḥiǧ taddart akken ma tella 

ad rḥen ad temagren deg Ṭaḥuna, anida kra yirgazen kkaten lbarud lxalet kkaten-t abeddayer 

wa ad cewqant ɣef lḥaǧ. 

III. 6.6.4.2. Luziɛa: 

 Anssay nniḍen yellan deg taddart n Busɛada ad-naf timecret neɣ luziɛa, ma nemmeslay-d ɣef 

luziɛa deg taddart ad-naf tella seg zik mazal xaddmen-tet ara ass-a. Amek xaddmen luziɛa deg 

taddart n Busɛada ass-a ? 

Luziɛa ɣef wakken id-yimeslay fell-as MUSTAPHA GHAHLOUZ « Timecret d afreq n 

weksum s ɣur tajmaɛt n taddart, imezdaɣ n taddart saɣen-d iɣersiwen (Izggaren (i zellun s 

waṭas), ikeraren, neɣ iḥuliyen), ad tferqen gar-asen, ilmend n kra n turdiwi , afreqa qqaren-as 

luziɛa neɣ timecret) ».
1
 

Timcret neɣ luziɛa deg taddart n Busɛada  tesɛa azal d ameqqran, imi d nettet  i yesdukulen 

akk imezdaɣ n taddart. Anssay-a deg taddart-a yettili-d s umata deg wussan ineggura n 

remṭan, anida tmesfhamen iɛaggalen n tejmaɛt n taddart iwakken ad xadmen timcret
2
, d wazal 

n tadrimet ara tefk yal tawcult deg taddart-a. Ɣef wakken iɣ-d yenna yiwen seg yiɛeggalen n 

tajmaɛt-a id-yiǧemɛan idrimen n tmecret-a : « luziɛa-yi mačči nxadmit fi ǧal weksum, lamaɛan 

nxadmit iwakken ad-nesddukel imezdaɣ n taddart ama wid izedɣen ɣer d axel neɣ deg berra n 

taddart. La soume n yidrimen id-nxaddem ara ad xalsen at taddart nesɛa 1000DA i mekkul 

axxam, siwa kra nyiẓawaliyen ur d-nettak ara lxattar llan widak yesɛan idrimen txalisen deg 

wumkan-nsen ».Yal tawacult izedɣen deg taddart tesɛa tawacult nniḍen izedɣen deg temdinin 

ad-asen seččen lexber ɣef wass deg waccu tili timcret-a d wazal tedrimt id-yewwi fell-asen 

ad-xalsen. Mi ara ad-jemɛan idrimen n tmecret-a ad ruḥen kra n yiɛeggalen n tajmaɛt wa 

d-awin kra sin yemdanen yesnan i lmal ɣer ssuq iwaken ad d-aɣen igendyaz neɣ tigmatin 

aten-d-hayyin kra wussan uqbal n tmecret. Mi ara as-d-yeqqim yiwen n wass i tmecret-a kra 

yilmziyen ad d-hayyin adeg anida ara qqimen imezdaɣ n taddart-a d wanida ara ferqen tunat,  

tamedit-nni ccix n lǧameɛ ad iberaḥ, d akken azekka ɣef 6 :00 n sbaḥ imezdaɣ akk n taddart-a 

ad-kren ad myagaren akken ma nella deg lǧameɛ aqdim. 

 Ass n tmazliwt mi ara ad-nejmaɛen akk imezdaɣ n taddart-a ama d wid izadɣen deg  taddart 

neɣ deg berra, kra yimezdaɣ ad d-hayyin adeg anida ara zllun, kra nnḍen ad ruḥen ad d-awin 

tigmatin-nni neɣ igendyaz-nni, kra nniḍen ad ruḥen ɣer laxla ad-awin telggit ɣef wacu ara ad 

sersan tunat. Mi ara d faken imezliwt ad tezzun, kra yimezdaɣ ad-awin ikerccin-nni  iwakken 

ad ten-sirden wa ad ten-gazmen, kra nniḍen ad-awin aksum-nni ad tgazmen, ma yella d 

iqqaruyen-nni ad ten-sɣan s lmuzayadda. 

 

 

 

                                                             
1 « La timecreṭ est un partage de viande au profit de la communauté du village. Les villageois achètent en 
commun des animaux (beouf (la  plus souvent), moutons, ou chevers), les sacrifient et partagent leur chair, à 
des moments et selon des règles précises que nous exposerons plus lion. Ces partages sont appelés lewziɛa ou 
timecreṭ » Moustapha GHAHLOUZ, Les qanouns kabyle, anthropologie juridique du groupement social villagois 
de kabylie, L’Harmattan, 75005 Paris, 2011, p 180. 
2 Muqel tijenṭaḍ tis 11 

Tugna tis 12 : Timezliwt n luziɛa. 

 

  Ɣef wakken iɣ-d yenna (A.N) «  Iqqaruyen-a n luziɛa tettili-d fell-asen Lmuzayadda, mekkul 

yiwen ad ifk suma. Par example luziɛa i nexdem llan rebɛa iqqaruyen, mekkul yiwen seg wid 

yebɣan ad sɣan iqqaruyen-a yefka-d suma ɣef yiwen uqqaruy, win id-yiɣaren deg uqarlu 

ad-yinni beli aqqaruy amezwaru atan g ṭṭa, ma yella win ara d-irnun. D ayi wa ad-irnu suma 

fa yerna mekkul ma yerna-d yiwen seg suma fa yaṭ win id-yiɣaren deg uparlu ad-yini aqqaruy 

wis ṭṭa atan ṭṭa, tajmaɛt ur tettrabiḥ ara iqqaruyen-nni i yimawlen-nsen alama ulac menhu 

ara d-yifken suma nnig-sen. Idrimen n yiqqaruyen-a aten-d fken i la caisse n lǧameɛ ». 

Tagnatin tis 13 : wid id-yeɣaren anida tewaḍ lmuzayada n yiqqaruyen d yismawen n 

twaculin ara yewin tunat. 

Mi ara ad faken agazum n weksum ad kkren kra yimezdaɣ ad bdun ad xadmen tunat deg 

wadeg-nni id-ttwaheyan anida ara ferqen timecret-a, ad srussan tunat ta sdat ta  ilmend n 

wuṭṭun n twaculin yellan deg taddart.Ɣef wakken iɣ-d-yenna (A.N) : « Luziɛa iɛeddan nesɛa 

azal n 200 n tunat neddm i tid ilmaned n widak id yettaken lferqa n taddart». Mi ara ad faken 

deg useggem n tunat-a ad ikker win id-yiɣɣaren deg uparlu ad yisiwel s yismawen i yimezdaɣ 

n taddart, iwakken ad awin tunat-nsen 

Tugnatin tis 14 : Aseggem n tunat n luziɛa. 

 
 

III. 6.7.Iɣbula n tedrimt n tejmaɛt n wass-a: 

Tajmaɛt n wass-a deg taddart n Busɛada ur tesɛa ara iɣbula d imeqranen anisa id d-kecmen 

idrimen ɣer usenduq n taddart, ma nemuqel ɣer yiɣbula yella ɣer daxel n taddart ad d-naf d 

wid yerzan lferqan n taddart, lferqan n temttant d  yidrimen n lexṭiyyat. Ma yella deg berra ad 

d-naf sadaqat n kra n yimezdaɣ n taddart-a i yettidiren deg temddinin neɣ deg fransa. 

 III. 6.8. Assaɣ tesɛa tejmaɛt akked tdukliwin yellan deg taddart: 

  Tajmaɛt n taddart-a ass-a tin yesɛan assaɣen d imeqqranen akked tidukla tenemtit tadukli d 

tdukla n tesraḍt anida ad-naf xadmen-t afus deg ufus iwakken ad xadmen-t isenfaren yella deg 

taddart-a, acekku iqeddacen n tajmaɛt-a tuget deg-sen d iɛeggalen deg tdukliwin. Amɣar n 

tajmaɛt deg taddart-a  d netta id aselway n tdukla n tesraḍt, d aɣen d yiwen seg yiɛeggalen n 

tdukla tinemtit tadukli, anida ad-naf ttemcawaren akken ma llan ɣef yisenfaren ara xadmen 

deg taddart. 

Tagrayt: 

Deg yixf-a nesaweḍ ad-awi kra n yisalen yerzan tajmaɛt deg taddart n Busɛada, anida newi-d 

kra n yisalen ɣef tajmaɛt n zik n taddart, adeg n unejmuɛ-nsen, iɛeggalen-nsen d yisuḍaf i 

sexdamen deg tallit-nni. Sin akkin  adnɛaddi ɣer tejmaɛt n wass-a  anida newi-d kra n yisalen 

ɣef tejmaɛt n wass-a deg taddart-a, adeg n unejmuɛ-nsen ass-a, d anwa i d iɛeggalen n tejmaɛt 

d wamek i ten-d sbaddedin deg taddart. Sin akkin neɛreḍ ad-nsegzi isuḍaf i tesqdac tejmaɛt-a, 

tawurin-nes deg taddart d wassaɣ tesɛa akked d tdukliwin yellan ass-a deg taddart-a. Gar 

wugguren id-nemuger deg yixaf-a lexsas n yisalen ɣef tejmaɛt n zik, imi kra n yisuḍaf ur 

nessewad ara ad d-nawi azal n tedrimt i ttxalisen deg tallit-nni. 

Tazwart: 

  Tidukliwin deg tmurt n leqbayel tid id-yikecmen deg yiseggasen 1980, tidukliwin-a 

llulent-ad iwakken ad ksen-t taɛkemt ɣef tejmaɛt n taddart, acekku d netetti ara yeddun ɣef 

yisem n taddart deg berra. Taɣiwant n At Muḥli d yiwet n temnaḍt anida id kecman-t 

tdukliwin-a, ass-a taɣiwant-a tesɛa 27
1
 n tdukliwin i qadcen deg 12 n tudrin. Taddart n 

Busɛada d yiwet seg tudrin-a id-kecmen-t tdukliwin-a, anida ad d-naf tidukla tamezwarut 

id-yikecmen ɣer taddart-a tin n tesreḍt id-yillulen deg  useggas n 2010, d tdukla tinemttit 

taduki id-yillulen deg useggs n 2014. 

  Deg yixf-a ad d-nemmeslay ɣef snat tdukliwin-a yellan deg taddart n Busɛada, ixfa d win 

yebḍan ɣef sin yeḥricen. Deg tezwara ad d-nemmeslay ɣef tidukla n tesreḍt, anida ad d-nawi 

awal ɣef tlalit n tdukla-a, iɛeggalen-is deg tlallit-is ara ass-a, tawuri-nnes deg taddart, iɣbula n 

tedrimt n tdukla-a d wassaɣ tesɛa akked tdukla tinemttit d tejmaɛt n taddart. Sin akkin ad 

anɛaddi ɣer waḥric wis sin anida ara ad d-nemmeslay ɣef tdukla tinemttit tadukli, anida ad 

d-nawi awal ɣef yerzan tlalit-is deg taddart-a, iɛeggalen-is, tawuri-nnes, isenfar i texdem deg 

taddart, iɣbula n tedrimt n tdukla-a d wassaɣ tesɛa akked tdukla n tesreḍt d tejmaɛt n taddart.    

  

                                                             
1Aɣbalu unsib n tùiwant n At Muli muqel tijenṭad tis 12 

IV. 1.1 Asbadded n tidukla n tesreḍt: 

 Tikti n usebadded n tdukla n terseḍt deg taddart n Busɛada tella-d deg useggas n 2005, s ɣur 

n (A.Y), deg lawan n lebni n lǧameɛ ajdid n taddart-a. Sin akkin deg useggas n 2006 

messefḥamen iwakken ad sbedden tidukla-a, wa ad yilli ɣef uqqeruy-is (A.F) kra kan n 

wussan ufan-d uguren i ten-yeǧǧan ur d sbedden ara tidukla-a. Ɣef wakken iɣ-d-yenna 

(KH.F) : « Asmi nebda lebni n lǧameɛ messefhamen kra n yirgazen iwakken ad xadmen 

lǧamɛiya ddiniya bacu ad teqdec ɣef lǧameɛ-a, umbɛad bɣan ad xadmen Yucef n At Ḥmidan d 

président ufan-d belli yesɛa baille de recherche ur sɛadda ara l’armée. Dina iteḥbes almi d 

asmi id d-yussa Da Ḥamed n Ijeddi ». Asmi yulli lǧameɛ ajdid n taddart n Busɛada deg 

useggas n 2008, kkren-d kra yirgazen sbedden tidukla n tesreḍt gar-asen ad d-naf: 

‑Jeddi Aḥmed: yesɛa n 57 yisggasen, yeffeɣ  tastaɣt d aselway n tdukla. 

‑Xider Kamel: yesɛa n 49 yiseggasen d axeddam deg tekebanit d anmazul amezwaru n 

uselway.  

‑Taraki Lḥissin: yesɛa n 43 yiseggasen, war tawuri d anmazul wis sin n uselway. 

‑Gercuc Ɛebd Lmajid: yesɛa n 27 yiseggasen, d axeddam deg tɣiwant d amyyaru n tdukla. 

‑Rumaddi Arezqqi: yesɛa n 63 yiseggasen, yeffeɣ tastaɣt d amɛiwen n umyyaru. 

‑Aɛreb Nabil: yesɛa n 31 yiseggasen, d axeddam deg lpusṭa d aneẓraf. 

‑Gercuc Belqacen: yesɛa n 41 yiseggasen, war tawuri d amɛiwan n unezraf. 

‑Jeddi Buzid: yesɛa n 50 yiseggasen, d amsenzu d amɛiwen. 

‑Ɛmurat Nurddin: yesɛa n 40 yiseggasen, d amsenzu d amɛiwen
1
. 

Iɛeggalen-a qadcen deg 2011 armi d aseggas 2015 ɣef uqaruy n tdukla-a. 

IV. 1.2   Asbadded n yiɛeggalen n tdukla n tesreḍt deg taddart n Busɛada: 

  Iɛeggalen n wass-a n tdukla n tesraḍt deg taddart n Busɛada, d wid id d-yettwasbeddeden deg 

lǧameɛ ajdid n taddart ass n 07/08/2015
2
. Asmi tfuk lmanda n yiɛeggalen n tdukla n tesreḍt, 

yekker-d uselway-is (J.A) ass n lǧemɛa ɣer daxel n lǧameɛ yenna-d: « A yit taddart i trabḥem 

                                                             
1Muqel tajenṭaḍ tis 13 
2 Muqel tajenṭaḍ tis 14 

atan tfuk lmanda n lǧamɛiya ddiniya n lǧameɛ n Busɛada, nekkni yeɛya win yebaɣn ad iqdec 

deg lǧamɛya-ayi tiwura lddint ». Dayi llan kra n yirgazen bɣan ad qadcen refden ifasen-nsen 

iwakken ad tekkin deg tdukla-a, deffir n tẓalit n lmeɣreb xadmen anejmuɛ iwakken ad 

sqardcen awal ɣef ara sbadden iɛeggalen-a, anida yall yiwen ad as fken tawuri-nes deg 

tdukla-a. Gar iɛeggalen-a i yellan deg tdukla n tesreḍt ass-a ad d-naf: 

‑Ɛkkal Lɛarbi: yesɛa 36 n yiseggasen, d axeddam  s wass tawuri-nes deg tdukia-ya d aselway 

n tdukla ; 

‑Xider Kamel: yesɛa 52 n yiseggasen, d axeddam s wass tawuri-nes deg tdukla-ya d 

amɛiwen n uselway n tdukla.  

‑Gurcuc Lmajid: yesɛa 31 n yiseggase,d axeddam, deg tɣiwant n At Muhli, tawuri-nes d 

aneẓraf n tdukla. 

‑Aɛreb Nabil: yesɛa 35 n yiseggasen, d axeddam deg tɣiwant At Muḥli,  tawuri-nes d 

amɛiwen n uneẓraf. 

‑ Aɛreb Nassim: yesɛa 25 n yiseggasen, d axeddam s wass tawuri-nes deg tdukla d amyaru. 

‑Gurcuc Mukran: yesɛa 41 n yiseggasen, d axeddam s wass tawuri-nes deg tdukla d a 

‑Taraki Lḥussin: yesɛa 46 n yiseggasen, d axeddam s wass, tawuri-nes deg tdukla d 

amɛiwen.  

‑Taraki Lyazid: yesɛa 48 n yiseggasen d axeddam s wass, tawuri-nes deg tdukla d amɛiwen. 

‑Xider Faycel: yesɛa 32 n yiseggasen, d axeddam s wass  tawuri-nes deg tdukla d amɛiwen
1
 

  IV. 1.3   Tawuri d yisenfaren i texdem tdukla-a : 

  Tawuri n tdukla n tesraḍt ass-a deg taddart n Busɛada tin yeqnen ɣer lǧemaɛ n tzalit, ad d-naf 

d nettat iqadcen ɣef lexsas yesɛa lǧameɛ ass-a ama tezdag ɣer d axel ama deg berra n lǧameɛ. 

Ɣef wakken iɣ-d-yenna yiwen seg yiɛeggalen n tdukla-a: « Nekkni lxdameɣ teqen kan ɣer 

lǧameɛ n taddart, d nekkni i yettazalen fell-as ma yella ixus g kra. Par example les parlu ma 

yella twaɣen d nekkni ara-asen iɛawden, les ampoles ma yella rɣan, les sanitaires n lǧameɛ, 

                                                             
1 Muqel tajeṭaḍ tis 15 

logma n cix ma yella txus g kra, arnu d aɣen ma yella kra n laḥaǧ i nebɣa nexdem i lǧameɛ ur 

nezmir ara, nettruḥu ɣer lbeladdiya aɣ-tɛiwen ». 

  Gar yisenfar i texdem tdukla-a deg taddart ad d-naf yal remṭan txadm-d timzizelt i 

yilemziyen n taddart n Busɛada d taddart n umezug i wid iḥafḍen leqran, ad d-naf d nettat 

id-yesbaddiden wid ara yesḥfḍen ilemziyen-a  ama d cix n lǧemaɛ neɣ win iḥafḍen leqran. 

Tidukla-a uqbel ass n 27 deg wayyur n remṭan ad ttḥayi arazen i wid iḥafḍen leqran, deg yiḍ n 

27 deg remṭan ad tesiwel i yimawlen n yilmeziyen iwakken ad ttekin deg temzizelt-a. 

Tignatin 15: Inefkan n warezen i yilemẓiyen i ḥafḍen Learan. 

 

Deg wayen yerzanɣ lǧameɛ amaynut tidukla n tesraḍ n taddart-a texdem axxam n ccix n 

taddart, anida qqaɛden axxam id-yezgan s ddaw n lǧameɛ n tẓalit.Tidukla-a d nettat iqadcen 

ɣef uxxam-a anida mesfhamen d yiɛeggalen n tejmaṭ d yiɛeggalen n tdukla tinemttit taddukli 

ɣef usenfar-a, d akken yewwi-d fell-asen ad xadmen axxam-a.Tadrimt n usenfar-a d tin id 

kksen seg yidrimen n taddart-a d sadaqat id d-yettasen s ɣur n yimezdaɣ n taddart i yettidiren 

deg temddinin. 

Tugna tis16: Axaddim deg uxxam n ccix. 

 

 

  Gar n yisenfar nniḍen i texdem tdukla-a deg taddart n Busɛada, ad d-naf d nettat i yeddmen 

tamsalt n tmeqbaret taqburt taddart i wumi qqaren Tiẓrarin ileɣman. Timeqbart-a ara ass-a 

imeqqranen n taddart-a ur zrin ara anwa imeḍlen deg-s, timeqbert-a d tin ur nettwazerab ara 

ad d-naf llan kra yiɣssan id-yetteɣllayen ɣer wabrid, at taddart bɣan ad tteksen d acu kan 

yewi-d ɣef tdukla n tesraḍt n taddart-a ad tawi lfettwa seg tnmehla n tesraḍt deg waɣir n Sṭif. 

Tidukla-a tura yiwet n tebrat i tenmehla-a iwakken ad asen-d fttun ɣef tukksa n tmeqbert-a, 

ɣef wakken iɣ-d yenna uselway n tdukla-a : « Nekteb-asen tabrat i mudiriyat cuan ddiyina 

wal awqaf ɣef tmeṭlin tiqdimin n taddart, anida is nana nebɣa anekes timṭelt taqdimt n taddart 

n Busɛada la la commune n At Muḥli la daira n At Wertlina. Timṭelt-a tin ur nẓerab llan 

warec imezyanen i turaren fell-asent, arnu d aɣen llan kra n yiɣssan id-iteɣlayen ɣer ubrid. 

Kunwi d acu ara ɣteftum ɣef wanetca, tebrat-a d nekkni i tiwin ɣer dina, mi ten-nezra nnan-aɣ 

d ilaq ad-nass anzer nekkni umbɛad akun-d neftu ma yella ah tekksem neɣ alla, yerna fkan-aɣ 

d ass awqat ara ad-assen ateẓren».Kra n wussan tenmehla-ya tceyyeɛ-d kra n lecyux n lfetwa 

iwakken ad ftun ɣef temsalt-a ussan-d ɣer taddart zzran timeqbert-nni, nan-asen i yiɛeggalen n 

tdukla-ya d akken ilaq at-sebrem kra wussan iwakken akun-d nner ɣef tririt iwatan. Kra 

wussan nniḍen tenmahla-ya tceyɛa-d tabret anida terra-d tiririt d akken imezdaɣ n taddart-a 

zemren ad kksen timeqqbert-a, d acu kan ilaq a ten-ɛawden aten- meṭien deg tmeqbert nniḍen. 

Ass deg wacu ara twaksen-t ilaq ad iḥder uqqaruy n yiǧadarmiyen n tɣiwant-a, deg ass n 

lǧemɛa kkren-d imezdaɣ n taddart-a  

iwakken ad ksen timeqbert-a, anida ssutren iɛeggalen n tdukla n tesraḍt d akken yewi-d ɣef 

yimezdaɣ n taddart ilaq ad illin s luṭṭu iwakken ad ksen iɣssan-a, d ayi ad-naf imeɣaren, 

irgazen d kra n ylimẓiyen id-yeksen iɣssan n yiẓekwa-ya. Mi ara ad-kksen iɣssan xadmen-ten 

deg lekfen, ɣef wakken iɣ-d yenna uselway n tdukla-a: « Asmi n ɣaz timṭelt ma nufa iɣssan n 

wumdan-nni d akemali at-nexdem g lekfen iman-is, ma yella ur yekmil ara nxalṭit d weyiṭ, mi 

nfuk newi iɣssan-a ɣer temṭelt n tigert n lǧameɛ neɣza-d tlata n tmaṭlin anida ara nemṭel 

iɣssan-a, asmi n fuk newi-d fell-asen lmaɛruf. Ma yella timṭelt teqdimt nwaṭat neǧǧat ». 

Adeg-a ass-a tejmaɛt n taddart tebɣa a texdem deg-s axxam d ameqqran anida ara ttẓalen ɣef 

lzanaza, acekku timeqbert n tigert n lǧameɛ ass-a d tin ḍayiqqen. 

Tignatin tis 17: Tukksa n yiẓekwa n tmeqbert taqburt n taddart n Busɛada. 

 

IV. 2.4  Iɣbula n tedrimt n tdukla-a : 

Ass-a yal tadukliwin n tesreḍt tuḥwaǧen-t tadrimt iwakken ad texdem isenfar-is deg wayen 

yerzan ɣer lǧameɛ n taddart, iɣbula n tedrimt n tidukla n tesreḍt deg taddart n Busɛada d wid  

id-yattsen ama seg tɣiwant n At muḥli neɣ seg waɣir n Sṭif
1
. Amur ameqqarn n tedrimt n 

tdukla n tesreḍt ad d-naf d wid id-teksen seg yidrimen n taddart n Busɛada, imi ulac asenfar i 

texdem tdukla-a ur tekkis ara idrimen seg usenduq n taddart. Ɣef wakken iɣ-d yenna 

(A.N): « Kra yella d lxedma i nexdem g taddart nekkes-ihend seg la caisse n taddart ». 

                                                             
1 « Les subventions consenties par l’Etat, la wilaya ou par ou par la commune » Abdelaziz BOUTAFLIKA, journal 
officiel de la république algérienne n 02, chapitre  2 (les ressources et patrimoine des associations, article 29, 
21 Safar 1433, 15 janvier 2012, P 31 

IV. 1.5   Assaɣen tesɛa akked tejmaɛt n taddart d tdukla tinemtit tadukli : 

  Assaɣ yella ass-a gar tdukliwina d assaɣ n tagmat, imi yall yiwet deg-sent tesḥbibir ɣef 

unegmu n taddart. Aya yetbin-ad mi ara ad yilli usenfar deg taddart ad-naf tnejmaɛen gar-asen 

ɣef wamek ara yettwaxdem usenfar-a yal yiwen deg-sen ad-yifk tamuɣli-nnes. Ɣef wakken 

iɣ-d yenna (A.N): «  Lxadma akk i nxaddem g taddart n ttemsefham fell-as d avence, mekkul 

yiwen ad yifk rayis asm ara nejmaɛ g lǧameɛ, ma yella t remarque it kra iqadacen n lǧemɛiya 

tadukla llan g lǧemɛiya ddiniya ». 

Tagrayt: 

  Deg uḥric-a nesaweḍ ad-nawi kra n yisalen ɣef tdukla ntesreḍtn taddart, anida newi-d awal 

ɣef tlalit-is deg taddart n Busɛada, iɛeggalen-is, twuri-nes d yisenfar i texdem deg taddart.Sin 

akkin newi-d awal ɣef yiɣbula n tedrimt n tdukla-ya d wassaɣ i tesɛa akked tejmaɛt n taddart 

d tdukla tinemtit taddukli. Am wakken llan kra n yisalen ur nesawed ara aten id-nawi. 

IV. 2.1   Asbadded n tdukla tinemtit tadukli deg taddart n Busɛada: 

  Tikti n usbadded n tdukla tinemtit tadukli tella-d deg useggas n 2008 sɣur n yiwen i wumi 

qqaren (A.F), anida yella-d wawal gar kra n yilemziyen n taddart-a bghan ad sbadden tidukla 

ara yeddun ɣef taddart deg berra ama deg tɣiwant n At Mouḥli, Ussun n At Wartilan neɣ deg 

waɣir n Sṭif. Deg tallit-a ur sawḍen ara ad sbadden tidukla-ya, aceku ur mesfhamen ara ɣef 

kra n temsal am uselway ara yeṭfen tidukla-ya, sin akkin tekfa tmeslyat ɣef usbadded n 

tdukla-ya. Deg useggas n 2013 kren-d kra n yilemẓiyen-nni id-yekkren deg 2008 iwakken 

ad-sbadden tidukla-ya ɣef wakken iɣ-d yenna yiwen seg yilemziyen-a: «  G 2013 n decide ad 

nexdem l’association aseggas-a ilaq at-nexdem, nesqsa widak yebɣan ad qadcen g 

l’assocition ayni fkan-aɣ-d l’accord nsen  njemɛad 22 iqdacen ara ad yillin g l’association 

ayni, fkan-aɣ-d lekwaɣaṭ-nsen iwakken anerigli les papiers administratif n l’association, sin 

nemmeslay ɣef widak ara yillin d les membres de bereau n l’assocation d ayi nextar-ad 9 n 

iqdacen widak yeqran yerna widak yebɣan. Sin akkin nefka-yas isem i l’association 

« taddukli », awal-a yefka-yaɣ-tid yiwen uselmad n tmaziɣt qaren-as (A.L)». 

 Tidukla tinemtit  tadukli n taddart n Busɛada tlul-ad  ass n 02/01/2014
1
 deg taddart, asbadded 

yella-d s ɣur 22 n yiɛeggalen, tikti n usbedded n tdukla-a tussa-d s ɣur n. Iɛeggalen-a tuget 

deg-sen d wid yeɣran, aselway-is d Gurecuc Ɛbeld Waḥed. Ɣef wakken iɣ-d yenna yiwen seg 

yiɛeggalen-a : « Les membres de bereau n l’association ayi d nekkni i tid isbedden, asmi 

id-yussa lussier de justice le 04 aout 2013 f 16 :30 n tmedit g la reonion i nexdem g lǧameɛ 

aqdim, d nekkni ig voṭṭin fell-as laxater nezra d win yeqran yerna izmer ad iɛawen taddart ». 

  Adeg n tdukla tinemtit n taddart n Busɛada d win id-yezgan deg tlemast n taddart, 

id-yittwefken s ɣur n yiwen n wergaz i wumi qqaren Akkal Moukran. 

Tugna tis18: Axxam n tdukla tinemttit tadukli n taddart n Busɛada. 

 

IV. 2.2  Iɛeggalen n tdukla n tinemtit n taddart n Busɛada :  

Iɛeggalen n tdukla-a amur ameqqran deg-sen d yeɣran  

‑Gercuc Ɛebd lwaḥed: 34 n yiseggasen d aselmad deg yiwen uɣerbaz alemas deg weqbu, 

tawuri-nnes deg tdukla aselway n tdukla-ya. 

‑Ɛalwan Fateḥ: 38 n yiseggasen d axeddam deg tɣiwant n At Muḥli, tawuri-nnes deg tdukla 

d amɛiwen amezwaru n uselway. 

‑Ǧeddi Nadir: 32 n yiseggasen d axeddam deg yiwet n tkabanit, tawuri-nnes deg tdukla d 

amɛiwen wis sin n uselway. 

‑Xidder Remṭan: 34 n yiseggasen d axeddam deg tɣiwant, tawuri-nnes deg tdukla d amyaru 

n tdukla. 

‑Aɛreb Salim: 28 n yiseggasen d axeddam deg yiwet n tkabanit, tawuri-nnes deg tdukla d 

amɛiwen n umyaru n tdukla. 

‑Xidder Fayssel: 35 n yiseggasen d axeddam s wass, tawuri-nnes deg tdukla d ajemaɛ n 

yidrimen n tdukla. 

‑Ɛekkal Lɛarbi: 40 n yiseggasen d axeddam, tawuri-nnes deg tdukla d amɛiwen n ujemaɛ n 

yidrimen n tdukla. 

‑Rumaddi Ɛebd Lɛaziz: 33 n yiseggasen d axeddam s wass, tawuri-nnes deg tdukla d 

amɛiwen. 

‑Ǧeddi Ɛebd Lɛaziz: 53 n yiseggasen d axeddam s wass, tawruri-nnes deg tdukla d 

amɛiwen
1
. 

IV. 2.3 Isenfaren i texdem tdukla tinemtit tadukli deg taddart n Busɛada: 

   Tidukla tinemtit tadukli n taddart n Busɛada d tin yesḥbibren ɣef unegmu n taddart deg yal 

iḥricen n tudert. . Tawuri n tdukla-ya d udem n taddart ɣer tɣiwant n At Muḥlt, ussun n At 

Wartilan neɣ deg waɣir n Sṭif. Ɣef wakken iɣ-d yenna yiwen uɛeggalen n tdukla-a: « Nekkni s 

les members l’association aynni, ma yella imezdaɣ n taddart sɛan a probléme deg berra i 

taddart d nekkni ara ad yezlen fell-as. Par example wid ur nesɛa ara l gaze deg tizi yissan, d 

nekkni i yuzlen fell-asen ad-asen xadmen l gaze, anida nessers a dossier n yixxamen ur nesɛa 

ara l gaze deg wussn n At Wartiran ». 

 Gar leqdica-t neɣ isenfaren i texdem tdukla-ya deg taddart-a ad-naf: 

 Yall aseggas tidukla tinemttit taddukli txaddem-asen i yinelmaden ifazen deg leqraya-nsen 

ama d wid uɣerbaz amezwaru, aɣerbaz alemas d tesnawit, ɣer temdinin ama ɣer bgayet, jijel d 

lzzayer Tamanaɣt. Ɣef wakken iɣ-d yenna yiwen seg yiɛeggalen n tdukla-a: « Les frais n les 

iscuritions i nxaddem tilin-d s yidrimen n tdukla-ya, učči d transport d nekkni i tittxalisen  

arnu d aɣen lparc n les animaux d lmanaj i yinelmaden uɣerbaz amezwaru ». Arnu ɣer waya 

ad-naf xadmen-asen tameɣra deg uɣerbaz amezwaru Gercuc Belkacem, temeɣra-ya tettili-d s 

lemɛawna n yiwet n tdukla deg taddart n umezuɣ.Sin akkin anɛaddi ɣer usenfar nniḍen i 

texddem tdukla tinemttit n taddart, ad-naf tuẓẓunt n uzemur n lǧameɛ n taddart n Busɛada deg 

wadeg i wumi qqaren Tizgin adeg d aylla n lǧameɛ.  Acekku lǧameɛ n taddart-a ur yesɛa ar 

azemu d ayla-s, yewwi-d ɣef yimedaɣ n taddart-a ad zzun kra uzemur. Ɣef wakken iɣ-d yenna 

umɣar n taddart : « Ma tɛalmeṭ lǧameɛ n taddart n Busɛada ur yesɛ ara azemur d agla-s, 

nxxamem ɣef f anecta acḥal aya iwakken anezzu azemur i lǧameɛ n taddart. Alemi tura kan iɣ 

yeṣaweṭ lḥal atnezzu, tileqmatin-a nchalah ɣer zat ma meqqrit aten tesakru i win yebɣan 

atyekru, Bacu as-d nexdam la source i la caisse n taddart ». Tuẓut-a n uzemmur tekkin deg-s 

akk imezdaɣ n taddart imeqqranen d yilemẓiyen, azemur-a yall aseggas imezdaɣ n taddart-a 

xadmen ticemlilt i wakken ad tbarzen wa ad tneqcen. 

Tugna tis19: Tuẓut n uzemmur n lǧameɛ 

 

Tidukla-ya d tin yesḥbibiren ɣef tezdeg taddart, anida txadm-ad yiwen usenfar akked tejmaɛt 

n taddart iwakken ad sizdgen taddart-nsen. Yal taɣmert deg taddart ad-naf abiddun anida ara 

xadmen imezdaɣ zzbel-nsen, rnan-ad kra n tɣawsiwin nniḍen i taddart am tala tamynut 

id-yezgan deg lǧameɛ aqdim xadmen-tid i yiberaniyen id-yetassen ɣer taddart. Ɣef wakken 

iɣ-d yenna win ixadmen tala-a : « Tala-ya nxadm-it i yiberaniyen id-yettasen g taddart, ma 

yebɣa ad-issu aman ur ittruḥ ara ɣer tala nniḍen. Laxater tegment deg-s lxalet-nneɣ ur twid 

ara ad iruḥ ɣer din, meme nekkni ma nebɣa anekcen ɣer tala anaf dina lxalat netsetḥi 

anekcem ɣer din ». 

Tugna tis 20 : Tala n yimesabriden. 

  Gar leqdic-at i texdem tdukla-a deg taddart ad-naf treqaɛ n lǧameɛ aqdim, anida isxadmen 

lapantur d tafat, ɣef wakken iɣ-d yenna yiwen s wid i panturin lǧameɛ-a : «  Lǧameɛ-a aqdim 

yesɛa le charme imanis deg taddart, yewwi-d fella-nneɣ atneḥrez, laxatar yezgad g center n 

taddart arnu d aɣen d lǧameɛ aqdim id-ǧǧan lejdud-nneɣ g zik, ɣef wakken iɣ-d nnan 

imeqqranen n taddart asmi id-kkren ufan-tid yella ».Lǧameɛ-a ass-a yuɣal d axxam n wučči 

mi ara tilli ljanaza deg taddart deg-s i tetten inebgiwen n taddart, uqbel ad ibdu usenfar-a 

nejmaɛen ileẓiyen n taddart d kra n yiɛeggalen n tejmaɛt akked tdukla tinemttit taddukli ɣef 

wamek ara xadmen leqdic-a. Deg unejmuɛ-a id-yellan deg lǧameɛ aqdim yall yiwen deg 

yilemẓiyen taddart yefka-d tikti-s ɣef usenfar-a d wamek ilaq ad-yilli, deg taggara unejmuɛ-a 

mesfḥamen d akken ilaq ad xadmen tiɣawsiwin  yeqnan yef yedles n leqbayel. Ɣef wakken 

iɣ-d yenna uselway n tdukla-a : « G la reunion i nexdem g lǧameɛ aqdim, nemsefham ɣef kra 

leḥwaj ara nexdem deg taddart par example les dessins ara nexdem ilaq ad illin ɣef leɛwad n 

leqbayel am lemɛara uzemur, tayugga n yizggaren, drapeau imaziɣen, tameṭṭut taqbaylit ar 

taggara ».  

Tugna tis 21 : areqqaɛ n lǧameɛ aqdim aqdim n taddart n Busɛada. 

   Sin akkin ad d-naf texdem tafat i yizebqqan n taddart i yesɛan talest d uqaɛed n leḥyuḍ 

id-yezgan ɣer webrid n baylek. Ɣef wakken iɣ-yenna yiwen uɛeggel deg tdukla-a :«  Aprojet 

na nexadm-it s les cotisations gar it taddart, mekkul yiwen s wacu iɣ-d yiɛawen wa s 

yidrimen, wa s ssima wa sederɛ-is wayeṭ s wawal n lɛali, ur-d nekkis ara alef deg la caisse n 

taddart ». Leḥyuḍ  ad d-naf jerden deg-sen  ayen yeqqnen ɣer yidles n leqbayel, ama d lfeṭṭa n 

leqbayel  ama d rqam ixadmen ɣer daxel uwẓata, leqdic-a tekkin akk deg-s yimezdaɣ n 

taddart am d ilemẓiyen am d imaqqranan ad d-naf xadmen afus d ufus iwakken ad sidzgen 

taddart-nsen. 

Tugnatin tis 22 : Ayen yettwajerden deg leḥyuḍ n taddart-a. 

  Sin akkin anɛadi ɣer imensi n taggara n remṭan, anida imezdaɣ n taddart akken ma llan 

tekkin deg-s ama d imeqqranen ama d ilemẓiyen. Imensi-ya d win id-yettilin deg telmast n 

taddart, deg wass anegaru n remṭan ɣef 10 :00 n sbaḥ ad-naf imezdaɣ n taddart thayin-d i 

yimensi-nna, yall yiwen d acu i xaddem ka ad-naf siriden abrid n baylek anida ara seččen, kra 

nniḍen ad d-naf thayin-d d acu ara xadmen d imensi. Ma yella d aselway n tdukla-a ad d-naf 

yessawel akk i yislwayen n tdukliwin n tudrin n tɣiwant n At Muḥli iwakken aten-yeɛreḍ yer 

yimensi-ya. Ɣef wakken iɣ-d-yenna yiwen seg yiɛeggalen n tdukla-a : « Imensi-ayi d les 

cuisinie n taddart ig sewayen g lǧameɛ aqdim, ad d-naf thayin-d ifudriyeng wacu ara ad 

sewwen, ad gazmen laḥwal d uksum ». Deg lawan n tẓalit n lɛasser ccix n taddart ad iberaḥ  i 

yit taddart iwakken ad asen ɣer yimensi, deg lawan-a ilemẓiyen taddart ad bdun ad hayyin 

adeg-nni anida ara seččen. 

Tugnatin tis 23: Aheyyi n ymensi aneggaru n remṭan. 

 

 

IV. 2.4  Iɣbula n tedrimt n tdukla-a : 

Iɣbula n tedrimt n tdukla tinemttit taddukli n taddart n Busɛada ad d-naf d tin id d-yettasen s 

ɣur uwanek n tmurt n lzeyyer ama d taɣiwant n At Muḥli, ama deg waɣir n Sṭif.
1
 Deg wudem  

nniḍen ad d-naf iɛeggalen n n tdukla-a xadmen-d lferqa anida kra win yettekin deg tdukla-a ad 

                                                             
1 Ibid 



Ixef IV: Tidukla tinemttit tadukli 

71 
 

yefk idrimen. Ɣef wakken iɣ-d-yenna uselway n tdukla-a : « Les cotisations i nxaddem les 

members de bureau nettak-d 500 DA, Iqdacen nniṭen takken-d 200 Da mekkul char, lferqa-ya 

teṭṭef kan sin iseggasen umɛad llan widak ur-d nettak ara neqim kan nekkni s les members de 

bureau i mazal nettak-d 500DA ».  

IV. 2.5  Assaɣen tesɛa akked tejmaɛt n taddart d tdukla n tesreḍt: 

  Tidukla tinemttit tadukli n taddart-a d tin yesɛan assaɣen d imeqqranen akked tdukla n 

tesreḍt d tejmaɛt n taddart n Busɛada, yal yiwet deg-sent tettak afus n lemɛawna i tayeḍ. 

Anida ad d-naf kra yellan d asenfar i yettwaxdmen deg taddart-a  xadmen-t ticemlilit 

gar-asent, ɣef wakken  iɣ-d-yenna yiwen seg yiɛeggalen n tdukla-a :« nekkni g taddart kra 

yellan d aprojet i nexdem g taddart nemcaxar fell-as akkit-nneɣ, am d lǧemɛiya diniya neɣ d 

yimezdaɣ n taddart. Nekkni ur xadem ara imaneɣ ilaq-aɣ temɛawna, lḥamdulah ass-a tella ». 

Tagrayt : 

  Deg uḥric-a nessawed ad-nawi kra n yissalen ɣef tdukla tinemttit tadukli n taddart n 

Busɛada, talalit-is, isenfar i texdam deg taddart, iɣbula n tedrimt d wassaɣ i tesɛa akked 

tejmaɛt  n taddart d tdukla n tesreḍt. Am wakken ahat llan kra n yisallen ur nesaweḍ ara ɣer 

ɣur-sen deg tezrawt-a, acekku tidukla-a ur texaddem ara s waṭas ad d-naf texdem anagar 

yiwen neɣ sin isenfar i wuseggas deg taddart. 

73 
 

 

Tagrayt tamatut : 

 Tazrawt-a kecmen deg taɣult n tesnalest d tussna n tmetti, taynarrat d yiwen n webrid 

yettnadin ɣef tudert n tmetti n yimdanen. Tazrawt-a tella-d ɣef taddart n Busɛada  n wass-a 

anida newi-d awal ɣef tuddsa n tmetti d tuddsa n tejmaɛt deg taddart-a.  

Deg leqdic-a i nexdem nugem-d deg-s aṭas n yisallen, gar igemmaḍ i ɣef wacu i nessaweḍ : 

 Taddart n Busɛada tekcem deg tɣiwant n At Muḥli deg umbadi adeblan n tmurt n lzayyer 

1984 ɣer wass-a, ma yella ɣer wussun taɣiwant n At Muḥli tetteki deg wussun n At Wartiran 

aɣir n Sṭif deg umbadi adeblan 1984, ussun-a ass-a yesɛa 4 n tɣiwanin (At Muḥli, At Cbana, 

Ɛin Legraǧ d Yit Wartiran). Deg wayen yerzan amezruy n tɣiwant-a, uqbel n umbadi adeblan 

i texdem tmurt n lzayyer, taɣiwant n At Muḥli tella tetteki deg tɣiwant n At cbana ussun n 

weqbu deg waɣir n Bgayet aya yella-d deg useggas 1956 armi d aseggas n 1984. Aceku At 

Muḥli uqbel 1956 tella taddart (dduwar) tetteki deg lɛerc n Tala n Tinzar (taɣiwant At Mɛuc 

ass-a). 

 Deg wayen yerzan tuddsa n tmetti n taddart n Busɛada ad d-naf taddart-a tesɛa ass-a azal n 

800 n yimezdaɣ uddsen ɣef 9 n yiderma d snat n twaculin id d-yusan seg tudrin id-yezin i 

taddart-a, iderma-a yall yiwen anisa id d-yusa.Taɣessa n tmetti deg taddart-a ad d-naf tbeddel, 

seg twacult tawesɛant ɣer twacult tuḍyiqt, tiwaculin-a amur ameqqran deg-sent tidiren deg 

twaculin tiḍeyqanin.Deg wayen yerzan adeg n tmezduɣt n twaculin-a ad d-naf ibeddel, imi 

ass-a imezdaɣ n taddart n Busɛada ǧǧan akk talɣa taqburt n yixxamen, ad d-dnaf tuget 

deg-sen tidiren deg yixxamen itraren.Ass-a twaculin-a benun ixamen-nsen sdat n webrid n 

baylek, ixxamen-a ttwabnan s wallalen mgaraden ɣef yixxamen n zik. Ixxamen iqburen ass-a 

deg taddart n Busɛada mazal kra deg-sen bedden ur ɣlin ara, d acu kan imawlen-nsen 

xaddmen deg-sen lmal, am wakken llan kra n yixxamen yettwareqɛan ad d-naf imawlen-nsen 

zedɣen deg-sen. Taddart-a tebḍa ɣef semus n yizebqqan anida tidiren imezdaɣ-is  ad d-naf ( 

Lǧameɛ aqdim ( azbuq ufella d uzbuq n wedda), tala n tiɣilt, tiɛwinin, tiɣilt ufella d uzbuq 

ajdid  i beɛden ɣef taddart azal n 2 km i wumi qqaren tizi yissan). 

 Sin akkin ad d-nemmeslay ɣef tajmaɛt zik, asmi tewwi tumrt n lzayyer timunent, nufa-d 

akken tajmaɛt n taddart-a ṭfen-tet angar sin yemɣaren (Jeddi Muḥand Taher d Taraki Saleḥ) 

yiwen d aqbayli wayeḍ d amrabeḍ. Imɣaren-a ṭfen tajmaɛt-a armi d yiseggasen 1980, adeg n 

unejmuɛ-nsen yezga-d deg lǧameɛ aqdim, gar yisuḍaf i tesɛa tejmaɛt-a deg tallit-nni ad d-naf : 

Lferqa n taddart tella-d ɣef snat n tewsatin, lferqa n tqalmunt d lferqa n tqaruyt : 

‑Lferqa n tqlmunt tella-d ɣef yirgazen d yimɣaren d yimeẓyanen, ɣas ma yella uqcic illul-d 

ass-nni yewwi-d fell-as ad ifk lferqa n taddart. Tawsit-a tesexdam-it tejmaɛt n taddart mi ara 

ad sɛun asenfar d ameqqran deg taddart yuḥwaǧ aṭas n yidrimen. 

‑Lferqa n tqarruyt tawsit-a tella-d ɣef yimɣaren d yirgazen d yilemẓiyen i tẓumu remṭan, 

tawsit-a i tessexdam tejmaɛt n taddart s tuget. 

Sin akkin ad anɛadi ɣer usaḍaf n lexṭṭiyat tejmaɛt n zik tesɛa semus n lexṭṭiyat gar-asent : 

‑Lexṭṭiya n lexrif 

‑Lexṭif ɣef wid yekksen deg yiger n wayeḍ 

‑Lexṭṭiya ɣef win iregman tajmaɛt n taddart 

‑Lexṭṭiya ɣef win ur d nettak ara lferqa n taddart. 

‑Lexṭṭiya ɣef tkurḍa. 

 Sin akkin ad anɛadi ɣer tejmaɛt n wass-a n taddart n Busɛada nufa-d akken  tella lemgarda 

ɣef  tejmaɛt n zik, ma nemuqel ɣer yiɛeggalen n tejmaɛt n wass-a ad d-naf tuget deg-sen d 

ilemẓiyen yerna d wid yeɣran. Iɛeggalen-a ṭfen tajmaɛt s yisem n tdukla tinemttit tadukli d 

tdukla n tesreḍt, anida xadmen tawuri n tejmaɛt d twuri n tduklin, ma nɛedda ɣer wadeg n 

unejmuɛ-nsen ad d-naf yemgared ɣef win tejmaɛt n zik.Anejmuɛ n tejmaɛt-a yettili-d ɣer d 

axel n lǧameɛ ajdid, anida ṭfen yiwet n teɣmert seg tɣamrin n lǧameɛ-a. Deg wayen yerzan 

isuḍaf n tejmaɛt n wass-a llan kra n yisuḍaf d imaynuten, am wakken lla kra nniḍen d iqburen 

gar yisuḍaf-a ad d-naf : 

Lferqat deg taddart n Busɛada ass-a llant snat n lferqat, lferqa n taddart d lferqa n temttant. 

‑Lferqa n taddart tettili yall 03 wagguren, yall win izewǧen yessefk fell-as ad ifk 1000 DA, 

ass-a deg taddart nesɛa 282 n twaculin yettxalisen lferqan taddart. Lferqa-a teɛna akk imezdaɣ 

n taddart ama d yettidiren deg taddart ama d wid yellan deg berra. 

‑Lferqa n temttant tettili-d mi ara tili ljanaza deg taddart, yall win izewǧen yessefk fell-as ad  

ifk 200 DA, lferqa-a terza akk imezdaɣ n taddart ama d win yellan ɣer axel neɣ deg berra n 

taddart, ass-a llant 282 n twaculin i ttxalisen lferqa n temttant. 

Deg wayen yerzan lexṭiyyat n tejmaɛt-a ad-naf tesɛa ukuz i tesqdac deg taddart ass-a 

gar-asent: 

‑Lexṭṭiya ɣef uḍegger n waman n tala: 5000 DA 

‑Lexṭṭiya ɣef useḥbes n tkeryyas deg wadeg i wumi qqaren lǧameɛ aqdim: 2000 DA. 

‑Lexṭṭiya ɣef win ur netxalis ara lferqa n taddart: 5000 DA. 

‑Lexṭṭiya ɣef win iregmen tajmaɛt: Ulac  s ddaw n 5000 DA txaṭṭin ilmand n regmat.  

Iswi n tejmaɛt deg usexdem n yisuḍaf-a d aseḥbiber ɣef unegmu n taddart-a. 

Deg yixef anegaru nessaweḍ ad d-naf kra n yisallen yerzan tukliwin yellan deg taddart n 

Busɛada, nufa-d akken tidukla tmezwarut id d-yillulen deg taddart-a d tin tesreḍt deg 

useggas2010, sin akkin terna-d tidukla nniḍen iwumi qqaren tadukli id d-yillulen 

02/01/2014.Tidukliwin-a ass-a deg taddart xaddmen-t tawuri n tejmaɛt d twuri n tdukliwin. 

Gar wugguren id d-nemuger deg leqdic-nneɣ lexsas n yidlisen id d-yettmeslayen ɣef 

temnaḍt-a, lexsas n tkurḍiwin ɣef tɣiwant n At muḥli. 

 Ɣer taggara nessaram d akken ɣer sdat ad ilin wid ara ad ikemlen anadi ɣef taddart n 

Busɛada, deg wayen yerzan taɣult n tesnalest d tussna n tmetti. Anadi-nna nessarem d win ad 

yillin s telqay ɣef kra n yisetal nniḍen, gar-asen: Imrabḍen deg taddart-a n Busɛada, 

tudert-nsen d wassaɣen sɛan gar-asen d leqbayel? 

 

 

 

 

 

 



 

 
 

  

 

 

 

 

 

 

 

 

Aɣbalu 

 

 

 

 

 

  



 

77 
 

 

Idlisen : 

1-AIT BRAHIM (Hacène) : Patrimoine de l’organisation kabyle, Taddart, Tajmaɛt, Luffeq, 

Leɛwayed, Achevé sur les prèsses de l’imprimerie « Les Belles impressions », (non daté). 

2‑ GHAHLOUZ (Mustapha) : Les qanouns kabyle, Anthropologie juridique du groupement 

social villageois de kabylie, 5‑7 rue de l’école polytechnique, 75005 paris, L’harmattan, 

2011. 

3‑HANOTEAU (A) et LETOURNEUX (A): La kabylie et les coutumes kabyles, Paris 

challamel Aine libraire, rue Bulangers, 30, et rue de bellechese, 27, Alger Jordan, successeur 

de bastide libraire, Tome  (sans date). 

4‑KHELLIL (Mouhand) : La kabylie ou les ancetres sacrifie, 5‑7, Rue de l’école 

polytechnique 75005 paris, Editions l’Harmattan, Décembre 1984. 

5‑LACOSTE‑DUJORDAN (Camille): Grand kabylie : du danger destraditions montagnrades. 

6‑MAHE (Alain) : Histoire de la grand kabylie  Ι        sciècles, Anthropologie historique 

du lien social dans les communautés villageoises, Edition Bouchene / 2006 / Première edition, 

2001, Deuxième éddition corregée.  

سطيف  التوزيعوجدد للنشر وجيجيك عبد الرزاق التساث الثقافي لونطقت بني وزتيلاى هعالن و اعلام )الفتسة الاسلاهيت( دارال

8002  

8‑SALHI Mohamed Brahim 2002, le local en contestation: citoyennté en construction. Le cas 

de la kabylie, Insaniyat, n° 16 janvier – avril, p 55/97. 

9‑SALHI Mohamed Brahim 1999, Modérnisation et retraditionnalisation a travers les champs 

associatif et politique: Le cas de la kabylie, Insaniyat n° 8 mai- aôut, p 21/42. 

10‑ TITEM (Bessah), Revues Insaniyat n° 65‑66, Jiulet‑décembre 2014, P 281‑299. 

Tizrawin n turagt d magister : 

1‑BETTAR (Zahoua) et MEKSAOUI (Farida) 2001 Taynarrayt n taddart n Tiliwaqaḍi, 

Tazrawt n taggara n turagt, Tasega n tutlayt n tmaziɣt, Tasedawit n Bgayet. 

2‑BOUIDER (Hassiba) : 2011 Taynarrayt n taddart n Uxrib lɛerc n Yiɣbuliyen, Taɣiwant n 

Ɛin Legraǧ, Tazrawt n taggara n turagt, Tasega n tutlayt n tmaziɣt, tasedawit n Bgayet. 

3‑BOUZIDA (Hassiba) et AKHNAK (Farida) 2005 taynnarayt n taddart n Tzaɣert, Tazrawt n 

taggara n turagt, Tasega n tutlayt n tmaziɣt, Tasedawit n Bgayet. 

4‑MANSOURI (Makhlouf) : 2004 Taynnarayt n Lqalɛa n At Ɛebbas, Tazrawt n taggara n 

turagt, Tasega n tutlayt n tmaziɣt, Tasedawit n Bgayet. 

5‑KENZI (Azddine) : 1998 Tajmaɛt du village lqalɛa des At Yemmel, Thèse de Magistèr, 

Université Mouloude Mammeri, Tizi Ouzou. 

 

Imgarden : 

1‑ABROUS (Dahbia) : Encyclopédie berbère, Djemâa, Tajmaɛt, Ameney, Djalut-Dougga, 

1995, p 2184. 

Amawal : 

1‑DALLET (J). (M) : Dictionnaire francais‑kabyle, Paris, SELAF, 1985, 278 p. 

2‑Https:// amawal. net /turda ?/= Fr ‑FR. 

3‑Https:// asegzawal / francaise / 

4 ‑Https:// www. Amawal.net /? p. 

 Aɣbalu unsib: 

1‑Aɣbalu unsib n tɣiwant n At Muḥli 

                                                   Amawal

                                                         

 

Amende                  =                Lexṭiyy 

 Droit                       =                Azref 

Elabouration            =               Ahayyi 

Function                   =              Tawuri 

Géographie              =               Tarakalt 

Hypothèse                =               Turda 

Lois                          =               Isuḍaf 

Monographie             =              Taynarrayt 

Obligatoire                  =             Amaran 

Part de la viande          =             Ttuna (d awal i sexdamen deg taddart n Busɛada) 

Plateaux                     =               Agni 

Règel                        =               Tarda 

Structure                    =              Taɣessa 

Traditionnel               =               Amensay 

                                                            Tajenṭaṭ (1) 

Umuɣ n yimsulɣa-nne 

 

Isem 

 

  Lemɛer 

 

Tamezduɣt 

 

  Tuzzuft 

 

  Tawuri 

 

 Azmez n 

udiwennni 

 

Ɛekkal 

Lɛarbi 

 

40 n 

yiseggasen 

 

Busɛada 

 

Amalay 

 

War tawuri 

06 /01/ 2019 

18/ 02 /2019 

13/ 03/ 2019 

 

Aɛreb 

Nabil 

 

40 n  

Yiseggasen 

 

Busɛada 

 

Amalay 

 

D axeddam 

deg tɣiwant 

04/ 02/ 2019 

25/ 03/ 2019 

19 /05/ 2019 

 

Gercuc Ɛebd 

Lwaḥed 

 

34 n  

Yiseggasen 

 

Busɛada 

 

 

Amalay 

 

D aselmad 

06/ 06/ 2019 

25/ 07 /2019 

 

Xider  

Fayssel 

 

36 n 

yiseggasen 

 

Busɛada 

 

Amalay 

 

War tawuri 

29/ 07 /2019 

 

Taraki  

Lḥssin 

 

50 n 

yiseggasen 

 

Busɛada 

 

Amalay 

 

War tawuri 

26/ 01/ 2019 

 

Jeddi 

Ɛebddela 

 

73 n 

yiseggasen 

 

Busɛada 

 

Amalay 

 

War tawuri 

13/ 01/ 2019 

 

Gercuc 

Ǧemɛa 

 

65 n 

yiseggasen 

 

Busɛada 

 

Amalay 

 

War atwuri 

20/ 01/ 2019 

 

Xider Leɛlla  

 

70 n 

yiseggasen 

 

Busɛada 

 

Amalay 

 

War tawuri 

05/ 02 /2019 

 

Gercuc Ɛebd  

Lmajid 

 

34 n 

yiseggasen 

 

Busɛada 

 

Amalay 

 

D axeddam 

deg tɣiwant 

01/ 08/ 2019 

 

Taraki 

Lhacmi 

 

89 n 

yiseggasen 

 

Busɛada 

 

Amalay  

 

War tawuri 

09 / 04/ 2019 

                                                        Tajenṭaṭ (2) 

 

  Adiweni i nexdem d yiɛeggalen n tejmaɛt n taddart n Busɛada, nesɛa Aɛreb Nabil 40 n 

yiseggasen, Ɛekkal Lɛerbi 40 n yiseggasen, Gercuc Ɛebd Lwaḥed 34 n yiseggasen 

 

Asteqsi : Saḥit a Nabil cv, Buh nekki bɣiɣ ad xadem-aɣ amémoir-iw ɣef taddart, ma yella 

wicqa ay tefkeṭ kra n les informations ɣef tejmaɛt n taddart. Par example amek i tjemɛa-m 

lferqa n taddart ? 

A.N: Bien sur ayen snaɣ akk aktid-inniɣ mebla lemziya, tamezwarut nekkni g taddart ud 

neqqar ara tajmaɛt, neqqar-as lǧemɛiya, zik d seḥ qqaren-as tajmaɛt ma tura xaṭi. Teniṭ-d 

lferqa ass-a taddart nesɛa snat n lferqat, yiwet d tin id njameɛ mkkul 3 moins nxadem-as mya 

ttalef i chaque win isɛan liver de famille, ɣas ma yella yiwen i tɛic d waytma-s d yimawlen-is 

ma yezwaǧ kan ad-ifk lferqa, lferqa-yi tella acḥal-aya d acu tettbaddil. Akk am nekkni 

lferqa-yi nella nxadmit i wumeqqran wuxxam, ɣas ma yella tɛicen derya-s yides ad ifk netta 

kan, umbɛad nezra la caisse n taddart txus g yidrimen nerat s liver de famille. 

Asteqsi : i teyṭnin ? 

A.N: Lferqa-yi nerna tid g 2013, laxater nekkni ass-a nesɛa takuzint anida nessečay 

inebgiwen id yettsen ɣer lzanaza g taddart. Lferqa-yi nxadm-it ɛacrin alef i chaque liver de 

famille, s yidrimen-a i nesečay inebgiwen id yettasen g ljanaza widak id itciṭen nranuhen g la 

caisse n taddart, lferqat-a obligatoire win ur tid yettaken ara nxadem-as lexṭṭiya. 

Asteqsi : Ahat llan widak ur d nettak ara lferqa n taddart d lferqa n ljanaza? 

A. N: Ih llan d acu mačči xila nettek-asen kra n  lweqt, ma yella guman ad xalsen, neɣar-asen 

ad asen ɣer lǧameɛ wa aɣ-imelay d acu n sebai ten-yeǧǧan ur txalisen ara lferqa, ma yella ulac 

kra n seba dina nettak-asen déli 15 jours ma yella ur xalsen ara lferqa-nsen dina aten-xaṭṭi.  

Asteqsi : La caisse n taddart ɣ menhu i tettili? 

A. N: Idrimen n taddart ɣuri itilin sɛiɣ ahat 10 snin mi ṭfeɣ la caisse n taddart. 

Asteqsi: Idrimen-a tḥasaben kun it taddart fella-asen? 

A.N: Ah idrimen n taddart ulac leɛb fell-asen, mekkul ma d nseɣ kra s yidrimen ilaq ad 

nexdem le bonne. Laxater les bonnes-a netḥasab yisen it taddart mekkul la fin d’année 

nxedem bilan n useggas, anida ḥadren it taddart deg lǧameɛ ajdid, netmarkay g tableau ayen 

id nejmeɛ d idrimen n lferqa d sadaqat.Umbɛad netmerkay ayen nesufeɣ d les projets i nebɣa 

anedem ɣer zdat, netemḥab s 5 DA ma truḥ sani ilaq atbin d acu i nexdem yes. Idrimen n 

taddart uɛren mliḥ, mais g teswiɛt-a ad i ṭṭef rebbi sser ḥamdulah ur neɣliṭ ara g yidrimen n 

taddart. 

 

Asteqsi : Azul a Lɛerbi cv nekki bɣiɣ ad xadm-ɣ l’mémoire-iw n fin d’étude ɣef taddart, ma 

yella wicqa aɣ-tefkkeṭ kra n les informations ɣef lexṭṭiyat i tesɛim ass-a g taddart? 

Ɛ. L: D acu d acu a billal hhhh aqlin da ayen ikixusen ased ɣuri, lexṭṭiyat-a n taddrt bacu 

nerahen-tid almi nesufri. Iqadacen n taddart uqbel-nneɣ ur sexdme ara lexṭṭiyat sɛan siwa 

lferqa n taddart, nekkni asmi id nekcem ɣ lǧemɛiya ddiniya  n taddart nezra beli llant xila 

leḥwaj ilaq ad beddlen-t de taddart. Akka am waman n tala lɛibad tbezziɛen mebla ceḥḥa, 

sourtut g ṣif llan widak ixadmen teyawat ɣer yixamen, llan wiyaṭ siriden ttumublat-nsen s 

waman n tala. Nufa mačči d kra ma tkemmel akka a teqqar tala, nemsefam iwakken ad 

nexdem lexṭṭiya i kra win isarden tamubil-is g tala neɣ ixdem ateyyu ad xales lexṭṭiya n 

xamsemya talef, kra kra almi teqqel it taddart akk ɛalmen s lexṭṭiya-yi. Lella teyṭnin agari n 

tamubilet g lǧameɛ aqdim, nezra yuget uggari dina, laxater amkan-a ddeyiq ma yella iggari 

yiwen dina wayṭnin ur izmir ara ad iddewer sina, ilaq-as ad iruḥ ɣ tala n tiɣlt bacu ad iddewer. 

Nemsefham iwakken ad nexdem lexṭṭiya i kra win yeggarin dina, nesɛlem akk it taddart 

qablen s wanecta nxadm-d apanu interdit de stationement, nena-yasen g ass-a d assawen win 

inufa iggari dina ad ixales mittin talef. 

Asteqsi: D aya kan i llan d lexṭṭiyat? 

Ɛ. L: Awah mazal tella lexṭṭiya win iregmen iqadacen n taddart, llan lɛibad newi-yasen mliḥ 

xila iɣ-d yewṭṭen n sumḥasen, lukan nkemmel akka lan kra aɣ-uten. Nekker-d ass n lǧamuɛa 

asmi tfuk tẓlit nena-yasen atan xila lîbad iɣ-d yexṭen tura icaṭ leḥya win iɣalṭen didneɣ ad 

xales, nena-yasen atan nxadm-d lexṭtiya ɣef win id iregmen iqadacen n taddart neɣ taddart 

ad-ixales lexṭṭiya n xemsemya talef. La soume-a tettbeddil izmer lḥal yiwen isfuḥa-d s 

uqamuc-is xila izmer lḥal as-nexdem xamsa imelyan, tura cv mačči am akkin llant akka kra 

les prblèmes d acu timezyanin ur ṭurayent ara taddart. Tella lexṭṭiya n tkuṭa par example kra 

lwacul imeẓyanen kecmen ɣ uxxam n yiwen n wergaz la famille-is tilin g lzayyer, ukren-as 

kra n dduzan. Asmi iɣ-d nan dderya n wergaz-a nesawel i yimawlan n lwacul-a nena-yasen d 

acu ig-llan nxaṭahen s umelyun i yiwen, idrimen-a ahen yawi win i ttwakren. Arnu d aɣen win 

ur nettxalis ara lferqa n taddart, nxaṭit s xamsemya talef, atan d acu i nesɛa d lexṭṭiyat ass-a 

Asteqsi: Azul a Ɛbed Laḥed cv nekki bɣiɣ ad xadm-ɣ l’mémoire-iw ɣef taddart, ma yella 

wicqa aɣ-thadreṭ d acu le role i sɛant les associations g taddart? 

G.Ɛ.L: Waleh ara d lḥaja yelhan ad-naf win ara ixadmen ɣef taddart, ass-a nekkni g taddart 

nesɛa sant n les associations tella l’association religieuse, tella l’association sociale tadukli. 

Role i sɛant les association-ayni, tamezwarut sɛant l kaci seyyes i netprésenté taddart g berra, 

par example ma yella nesɛa leḥwayej i nebɣa aten-ttnexdem nketteb les demandes i lmir neɣ i 

ccaf daira. G taddart nexddem akk lwaḥid nesɛa telata n wudmawen nexadem role n lǧemɛiya 

ddiniya, lǧamɛiya tadukli d tejmaɛt n taddart ayen yeqnan lɛerf n taddart lexṭṭiyat d lferqa n 

taddart. 

Asteqsi: Anissa id d-teksem idrimen ma yella tebɣim at xadmem kra g taddart? 

G.Ɛ.L: Waleh ar presque les projets i nexdem akk g taddart s la caise n taddart, kra nniṭen s 

sadaqat n yit taddart. 

Tugna tis 24 : Timeqbert n tigert lǧameɛ 

Tugna tis 25 : Azbuq yettawin ɣer tala n tiɣilt d uzbuq uffela

Tugna tis 26 : Ssur n wexxam leqbayel

Tugna tis 27: Aseḥfeḍ n leqran deg taddart n Busɛada

Tugna tis 28 : Tala n lǧameɛ aqdim

Tugna tis 29 : Lɛiṣer n yisyaxen

Tugna tis 30 : Lɛiṣer n yisyaxen 

